
1. ხელშეკრულების საგანი 
1.1. ხელშეკრულების საფუძველზე და მისი პირობების შესაბამისად, შემსრულებელი იღებს ვალდებულებას გაუწიოს დამკვეთს მომსახურება, ხოლო დამკვეთი იღებს ვალდებულებას გადაუხადოს შემსრულებელს საფასური.

1.2. მომსახურების აღწერა და მისი შესრულების პირობები მოცემულია ხელშეკრულების სპეციალური პირობების შესაბამისი მუხლით.
1. 
2. 
2.1. 
2.2. 
	
1.2.1. საფასური, ხარჯები და გადახდის პირობები:	

1.2.1.1. საფასური განსაზღვრულია ხელშეკრულების სპეციალური პირობების შესაბამისი მუხლით. საფასური მოიცავს ყოველგვარ სახელმწიფო გადასახადსა და გადასახდელს.

1.2.1.2. საფასურის გადახდის პერიოდულობა განსაზღვრულია ხელშეკრულების სპეციალური პირობების შესაბამისი მუხლით.

1.2.1.3. მხარეთა შორის ანგარიშსწორება წარმოებს უნაღდო ანგარიშსწორების წესით. 

1.2.1.4. ანგარიშსწორება განხორციელდება საქართველოს ეროვნულ ვალუტაში. 
1.2.1.5. შუალედური გადახდის მაქსიმალური ჯამური ოდენობა განისაზღვრება ხელშეკრულების სპეციალური პირობებით.

1.2.1.6. ხელშეკრულებით გათვალისწინებული სამუშაოების ღირებულების ანაზღაურების წინაპირობას წარმოადგენს შემსრულებლის მიერ ზედამხედველი ინჟნერისათვის წარდგენილი და ზედამხედველი ინჟინერის მიერ დამტკიცებული საშემსრულებლო დოკუმენტაცია.

1.2.1.7. შემსრულებელმა არაუგვიანეს ყოველი სამუშაო თვის 20 (ოცი) რიცხვისა, ზედამხედველ ინჟინერს დასამტკიცებლად უნდა წარუდგინოს შუალედური საშემსრულებლო დოკუმენტები 3 (სამი) ეგზემპლარად, რომელშიც დეტალურად უნდა მიუთითოს შესრულებული სამუშაოების მოცულობები ყველა საჭირო დამხმარე დოკუმენტთან ერთად. ზედამხედველი ინჟინერი შემსრულებლის მიერ წარდგენილ დოკუმენტაციას ამოწმებს 5 (ხუთი) დღის ვადაში. ვადის გასვლის შემდეგ, ზედამხედველი ინჟინერი ადასტურებს ან მოტივირებული შენიშვნებით აბრუნებს დოკუმენტებს შემსრულებელთან. ზედამხედველი ინჟინერის დასტური დამკვეთისთვის წარმოადგენს გადახდის საფუძველს. შუალედური საშემსრულებლო დოკუმენტაციის დადასტურება ხდება მხოლოდ გადახდის მიზნებისთვის.

1.2.1.8. საბოლოო საშემსრულებლო დოკუმენტაცია ზედამხედველ ინჟინერს უნდა მიეწოდოს სამუშაოების დასრულებიდან 10 (ათი) დღის ვადაში, მაგრამ არაუგვიანეს მიმდინარე თვის 20 (ოცი) რიცხვისა. იმ შემთხევაში, თუ შემსრულებელი მიმდინარე თვის 20 (ოცი) რიცხვამდე ვერ შეძლებს საბოლოო საშემსრულებლო დოკუმენტაციის წარდგენას, ამგვარად წარდგენილ დოკუმენტებთან მიმართებით არ იმოქმედებს განხილვის ვადები, რომელიც დადგენილია ხელშეკრულებით.

1.2.1.9. ზედამხედველი ინჟინერი უფლებამოსილია, შესაბამისი საფუძვლის არსებობის შემთხვევაში, დააკორექტიროს ან შეცვალოს შესრულებული სამუშაოების მოცულობა, რომელიც უკვე დადასტურებულია/ანაზღაურებულია  ნებისმიერი წინა შუალედური გადახდით და სხვაობა გაითვალისწინოს მიმდინარე შუალედური ან საბოლოო გადახდისას შესაბამისი დოკუმენტით.

1.2.1.10. ფინანსური ანგარიშსწორების პერიოდი იწყება ზედამხედველი ინჟინერის მიერ საშემსრულებლო დოკუმენტაციის დადასტურების თარიღიდან. ზედამხედველი ინჟინერის მიერ დოკუმენტაციის მოტივირებული შენიშვნებით დაბრუნების შემთხვევაში, შემსრულებელი ვალდებულია გაითვალისწინოს შენიშვნები და წარმოადგინოს შესაბამისად განახლებული დოკუმენტაცია ახალი თარიღით. საშემსრულებლო დოკუმენტების წარდგენა, ნებისმიერ ეტაპზე, უნდა მოხდეს დამკვეთის კანცელარიის საშუალებით, ხოლო შესაბამისი პროცედურული ვადის ათვლა დაიწყება კანცელარიაში რეგისტრაციის თარიღიდან.

1.2.1.11. მომსახურებასთან დაკავშირებული დოკუმენტების (ასეთის არსებობის შემთხვევაში) მომზადების, აღსრულების, გადაგზავნის ან/და აღნიშნულთან დაკავშირებული ხარჯების ან/და ხელშეკრულების მომზადების, გაფორმების ან/და აღნიშნულთან დაკავშირებული ხარჯების (მათ შორის, თარჯიმნის და სანოტარო ხარჯების) ანაზღაურების ვალდებულება ეკისრება შემსრულებელს.
  
1.2.1.12. საავანსო ანგარიშსწორების შემთხვევაში შემსრულებელი ვალდებულია წარადგინოს მოთხოვნილი საავანსო თანხის ტოლფასი ოდენობის საბანკო გარანტია, რომლის მოქმედების ვადაც მინიმუმ 30 (ოცდაათი) დღით უნდა აღემატებოდეს მომსახურების საბოლოო მიწოდების ვადას და რომელსაც დამკვეთი გამოიყენებს შემსრულებლის მიერ ნაკისრი ვალდებულებების შეუსრულებლობის შემთხვევაში. 

1.2.1.13. შემსრულებლის მიერ წარდგენილი ყოველი ინვოისიდან, დამკვეთი დაქვითავს ხელშეკრულების სპეციფიკური პირობებით განსაზღვრული ავანსის ოდენობის შესაბამის პროპორციას. ყოველგვარი ეჭვის გამორიცხვის მიზნით, ინვოისი გამოწერილი უნდა იყოს იმ სამუშაოებისთვის განკუთვნილ სრულ საფასურზე, რომლისთვისაც იწერება ინვოისი, ხოლო საავანსო თანხის შესაბამისი პროპორციის გამოქვითვა მოხდება პირდაპირ გადახდის დროს. 

1.2.2. სამუშაოს დაწყება, გეგმა-გრაფიკი და სამუშაო რეჟიმი

1.2.2.1. თუ ხელშეკრულების კონკრეტული მუხლით ან/და შესაბამისი დანართით განსაზღვრული არ არის მომსახურებით გათვალისწინებული სამუშაოების დაწყების თარიღი, დამკვეთი შემსრულებელს ამ თარიღის შესახებ აცნობებს ხელშეკრულებით გათვალისწინებული ელ.ფოსტის საშუალებით.

1.2.2.2. [bookmark: dawyeba]შემსრულებელი ვალდებულია სამუშაოების დაწყების თარიღის განსაზღვრიდან არაუმეტეს 3 (სამი) კალენდარულ დღეში დამკვეთს წარუდგინოს სამუშაოების შესრულების კალენდარული გეგმა-გრაფიკი დანართ N10-ში მოცემული ფორმით, სადაც მოცემული უნდა იყოს სამუშაოების თანმიმდევრობა ხელშეკრულებით განსაზღვრული სამუშაო რეჟიმის გათვალისწინებით და  უნდა შეესაბამებოდეს წინასწარ შეთანხმებულ მომსახურების ვადას. ყოველთვის, როდესაც წარმოდგენილი კალენდარული გეგმა-გრაფიკი გახდება ფაქტობრივ პროგრესთან ან შემსრულებლის მიერ ნაკისრი ვალდებულებების შესრულებასთან შეუსაბამო, შემსრულებელმა უნდა წარადგინოს განახლებული გეგმა-გრაფიკი იმ პირობით, რომ არ შეიცვლება მომსახურების შესრულების საბოლოო ვადა. იმ შემთხვევაში თუ დაფიქსირდება გეგმა-გრაფიკთან სამუშაოების მიმდინარეობის რეალური სურათის აცდენა 1 (ერთი) კვირიან ჭრილში, დამკვეთი უფლებამოსილია გამოიყენოს ამ ხელშეკრულებით გათვალისწინებული შესაბამისი პასუხისმგებლობის ზომა. ამასთან, დამკვეთის მოთხოვნის შემთხვევაში, შემსრულებელი ვალდებულია წარმოადგინოს განახლებული გეგმა-გრაფიკი მოთხოვნიდან არაუმეტეს 3 (სამი) სამუშაო დღის ვადაში იმგვარად, რომ არ დაირღვეს შესრულების საერთო ვადა. განახლებული გეგმა-გრაფიკის წარუდგენლობის შემთხვევაში, დამკვეთი უფლებამოსილია გამოიყენოს ხელშეკრულებით განსაზღვრული შესაბამისი პასუხისმგებლობის ზომა. 

1.2.2.3. სამუშაოების შესრულების გეგმა-გრაფიკი მაქსიმალურად უნდა ითვალისწინებდეს კლიმატური ან/და სხვა პირობებით, მათ შორის საქართველოს შრომის კოდექსით გათვალისწინებული უქმე დღეებით გამოწვეულ შესაძლო შეფერხებებს. თუ ასეთი გარემოებები გათვალისწინებული არ იქნება კალდენარულ გეგმა-გრაფიკში, მაშინ ასეთი გარემოებების გამო საქმიანობის შეფერხება არ ჩაითვლება საპატიოდ. 

1.2.2.4. მომსახურებით გათვალისწინებული სამუშაოების გეგმა-გრაფიკი განსაზღვრულია დანართი N10-ით, რომელიც თან ერთვის ხელშეკრულებას, წარმოადგენს მის განუყოფელ ნაწილს და მოქმედებს მასთან ერთად.

1.2.2.5. სამუშაოების მიწოდების ზოგადი ვადა და სამუშაო რეჟიმი განსაზღვრულია ხელშეკრულების სპეციალური პირობების შესაბამისი მუხლებით.

1.2.3. ნებართვები, ლიცენზიები, თანხმობები ან/და მომსახურების გაწევისთვის საჭირო სხვა დოკუმენტაცია

1.2.3.1. ხელშეკრულების ხელმოწერის შემდგომ, გონივრულ ვადაში, დამკვეთი შემსრულებელს გადასცემს მომსახურების დაწყებისთვის საჭირო ყველა ნებართვას, ლიცენზიას ან/და თანხმობას, რომელიც გაცემულია შესაბამისი საჯარო დაწესებულებათა ან/და უფლებამოსილი სხვა მესამე პირის მიერ, გარდა იმ შემთხვევისა, თუ მხარეები არ შეთანხმდებიან საწინააღმდეგოზე. ამ მუხლისგან განსხვავებული შინაარსის შეთანხმება მხარეთა შორის გაფორმებული უნდა იყოს წერილობით და დაერთოს ხელშეკრულებას.

1.2.3.2. შემსრულებელი ვალდებულია მომსახურებით გათვალისწინებული სამუშაოები შეასრულოს ნებართვით/უფლებით/თანხმობით/ლიცენზიით დადგენილ ფარგლებში და მის შესაბამისად, მშენებლობის/რემონტის სფეროში დადგენილი საბაზრო სტანდარტების მიხედვით და ნებისმიერი ტიპის ზიანზე (დამკვეთის ან/და ნებისმიერი მესამე პირისთვის მიყენებული), რომელიც გამოწვეულია ნებართვით/უფლებით/თანხმობით/ლიცენზიით დადგენილი ფარგლებისა და პროცესების დაუცველობით ან/და დარგის სტანდარტებთან შეუსაბამობით, სრულად პასუხისმგებელია შემსრულებელი. იმ შემთხვევაში, თუ შემსრულებელი დამკვეთის მითითებით მომსახურებით გათვალისწინებულ სამუშაოებს დაიწყებს შესაბამისი ნებართვის/უფლების/თანხმობის/ლიცენზიის მოპოვებამდე და ამ სამუშაოების შესრულებისას შემსრულებელი დაჯარიმდება შესაბამისი სახელმწიფო ორგანოს მიერ, დამკვეთი ვალდებულია აუნაზღაუროს შემსრულებელს საჯარიმო ქვითრით განსაზღვრული თანხა დამკვეთის მიერ ქვითრის გადახდის ან შემსრულებლის ანგარიშზე შესაბამისი თანხის ჩარიცხვის გზით.

1.2.3.3. ისეთი ნებართვების/უფლებების/თანხმობების/ლიცენზიების მოპოვება, რომელთა მოპოვების წესებიც (მათ შორის მომპოვებელი მხარე) მხარეთა შორის შეთანხმებული არ არის ან/და რომელზეც შემსრულებელი თვლის, რომ საჭიროა მომსახურების ჯეროვნად შესასრულებლად, შემსრულებლის პასუხისმგებლობაა.

1.2.4. ზედამხედველი ინჟინერი

1.2.4.1. ზედამხედველი ინჟინერის ვინაობა და საკონტაქტო მონაცემები განსაზღვრულია ხელშეკრულების სპეციალური პირობებით. 

1.2.4.2. ზედამხედველი ინჟინერი პერიოდულად ამოწმებს სამუშაოების მიმდინარეობას, სამუშაოების შესაბამისობას სამშენებლო დოკუმენტაციასა და ხელშეკრულებასთან. ზედამხედველი ინჟინერი უფლებამოსილია სამუშაოების მონიტორინგი ჩაატაროს იმ პერიოდულობით, რა პერიოდულობითაც თავად მიიჩნევს საჭიროდ სამუშაოს სპეციფიკების გათვალისწინებით.

1.2.4.3. ზედამხედველი ინჟინერი გასცემს წერილობით ან/და ზეპირ ინსტრუქციებს, ხოლო შემსრულებელი ვალდებულია შეასრულოს ისინი ან მოტივირებული უარი განაცხადოს მათ შესრულებაზე. იმ შემთხვევაში, თუ შემსრულებელი მოტივირებულ უარს აცხადებს დამკვეთის ან/და ზედამხედველი ინჟინერის მიერ მიცემული მითითებების შესრულებაზე, დამკვეთის ან ზედამხედველი ინჟინრის მოთხოვნის შემთხვევაში, ვალდებულია წარუდგინოს მას საკუთარი ტექნიკური გადაწყვეტა ან/და კონკრეტული სამუშოების შესრულების მეთოდოლოგია.

1.2.4.4. ყოველთვის, როდესაც არსებობს ამის პრაქტიკული შესაძლებლობა, ზედამხედველი ინჟინრის მიერ ინსტრუქციები უნდა გაიცეს წერილობით. თუ ზედამხედველი ინჟინერი გასცემს ზეპირ ინსტრუქციას, ინსტრუქციის მიღებიდან ორი სამუშაო დღის ვადაში შემსრულებელს უფლება აქვს მოითხოვოს ინსტრუქციის წერილობით დადასტურება, ხოლო თუ ასეთი მოთხოვნიდან 2 (ორი) სამუშაო დღის ვადაში არ მიიღებს წერილობით უარყოფას, მაშინ მიიჩნევა, რომ ზედამხედველმა ინჟინერმა დაადასტურა ინსტრუქცია წერილობით. წინამდებარე მუხლში მითითებული ვადები არ მოქმედებს იმ შემთხვევაში, თუკი ზედამხედველი ინჟინრის მიერ გაცემული ინსტრუქცია არის დაუყოვნებლივ შესასრულებელი. ასეთ შემთხვევაში შემსრულებელი ვალდებულია, რომ დაუყოვნებლივ უარყოს მითითება მოტივირებული შენიშვნებით, ან შეასრულოს მითითება. აღნიშნულზე მოგვიანებით გაცემული წერილობითი ინსტრუქცია, ასეთის არსებობის შემთხვევაში, ატარებს მხოლოდ მითითების დაფიქსირების შინაარსს.  

1.2.4.5. ზედამხედველი ინჟინრის მიერ აღმოჩენილი წუნდების ან არაჯეროვანი შესრულების დაფიქსირების შემთხვევაში, ზედამხედველი ინჟინერი უფლებამოსილია, მოსთხოვოს შემსრულებელს ხარვეზის დაუყოვნებლივ გამოსწორება, ხოლო თუ ეს შეუძლებელია, განუსაზღვროს შემსრულებელს გონივრული ვადა მის აღმოსაფხვრელად. თუ შემსრულებელი არ აღმოფხვრის ხარვეზს ზედამხედველი ინჟინრის მიერ განსაზღვრულ გონივრულ ვადაში, ეს უკანასკნელი უფლებამოსილია გამოიყენოს ხელშეკრულებით გათვალისწინებული შესაბამისი პასუხისმგებლობის ზომა ან/და შეაჩეროს სამუშაოებიმთლიანად ან მისი ნაწილი ხარვეზის გამოსწორებამდე. სამუშაოების ასეთი შეჩერება საპატიოდ არ ჩაითვლება. 

1.2.4.6. ზედამხედველი ინჟინერი არ არის უფლებამოსილი გაათავისუფლოს შემსრულებელი ხელშეკრულებით ნაკისრი ფუნქციის, ვალდებულების ან პასუხისმგებლობისგან. ზედამხედველი ინჟინრის ნებისმიერი ისეთი მითითება, რომელიც ეწინააღმდეგება წინამდებარე მუხლს, არ არის ვალიდური და ასეთი მითითების მიღებისას, შემსრულებელი ვალდებულია აღნიშნული ფაქტის შესახებ დაუყოვნებლივ შეატყობინოს დამკვეთს და დაელოდოს მის ინსტრუქციას.

1.2.4.7. ზედამხედველი ინჟინერი სამუშაოების ცვლილებასთან, მოცულობასთან ან ტექნიკურ გადაწყვეტილებასთან დაკავშირებულ ნებისმიერ საკითხს ადასტურებს ან უარყოფს მოტივირებული შენიშვნებით.

1.2.4.8. გარდა იმ შემთხვევისა, როდესაც არსებობს დამკვეთის ელექტრონული დასტური/მოთხოვნა, ზედამხედველი ინჟინერი არ არის უფლებამოსილი დაადასტუროს ისეთი შესრულება, რომელიც გამოწვეულია სამუშაოების ისეთი ცვლილებით, რომელიც მასთან წინასწარ არ იყო შეთანხმებული. 

1.2.4.9. ზედამხედველი ინჟინერი უფლებამოსილია მოთხოვოს შემსრულებელს სამშენებლო მოედანზე ან სამუშაოებზე დაქირავებული ნებისმიერი პირის გათავისუფლება, მათ შორის, შემსრულებლის წარმომადგენლის, თუ:

(ა) სამუშაოების ფიზიკური პროგრესი ჩამორჩება წარმოდგენილ გეგმა-გრაფიკს ზედიზედ 2 (ორი) კვირის განმავლობაში;

(ბ) პირი არაკომეტენტურად ან დაუდევრად ასრულებს თავის ფუნქციებს, რაც რისკის ქვეშ აყენებს სამუშაოების დროულ და ხარისხიან შესრულებას;

(გ) პირი მონაწილეობს იმ ქმედებაში ან სათანადოდ არ რეაგირებს იმ ქმედების აღსაკვეთად, რომელიც საფრთხეს უქმნის დამკვეთის ან/და შემსრულებლის ან/და მესამე პირის უსაფრთხოებას, ჯანმრთელობას ან გარემოს დაცვას.

1.2.4.10. ზედამხედველი ინჟინრის მოთხოვნის საფუძველზე პირის გათავისუფლების შემთხვევაში, შემსრულებელი ვალდებულია უზრუნველყოს უმოკლეს ვადებში შესაბამისი შემცვლელი პირის დანიშვნა.

1.2.4.11. ნებისმიერი მტკიცებულება, მითითება, შემოწმება, თანხმობა, გამოცდა, ინსპექტირება, ინსტრუქცია, შეტყობინება, შეთავაზება, მოთხოვნა, ტესტირება ან მსგავსი ქმედება თუ აქტი, რომელიც განხორციელებული ან/და გაცემულია შემსრულებლისთვის ზედამხედველი ინჟინრის მიერ (მათ შორის, თუ არ არსებობს უარი დამტკიცებაზე), არ ათავისუფლებს შემსრულებელს ხელშეკრულებით ნაკისრი ვალდებულებების შესრულებისგან და ხელშეკრულებით გათვალისწინებული პასუხისმგებლობისგან. შემსრულებელი ვალდებულია დაუყოვნებლივ შეატყობინოს დამკვეთს ზედამხედველი ინჟინრისგან ისეთი მითითების, თანხმობის, ინსტრუქციის მიღების შესახებ, რომელიც ეწინააღმდეგება ხელშეკრულებას და დაელოდოს დამკვეთის ინსტრუქციას.

1.2.4.12. გარდა იმ შემთხვევებისა, როდესაც ხელშეკრულებით საწინააღმდეგო არ არის განსაზღვრული, შემსრულებელი ვალდებულია, საკუთარი ხარჯითა და სახელით უზრუნველყოს სამუშაოების შესრულებისათვის აუცილებელი კვალიფიციური მუშახელისა და ტექნიკის მობილიზება/დაქირავება სამუშაოების შესრულების მთელი ვადის, ასევე საგარანტიო პერიოდის განმავლობაში ნებისმიერ დროს.

1.2.4.13. შემსრულებელი ვალდებულია, ყოველი სამუშაო დღის დასაწყისში - დაგეგმილი და ყოველი სამუშაო  დღის ბოლოს - შესრულებული სამუშაოების შესახებ ინფორმაცია წარუდგინოს ზედამხედველ ინჟინერსა და  დამკვეთს  საკომუნიკაციო პორტალის საშუალებით (ყოველდღიური ანგარიშები).

1.2.5. მომსახურების სხვა სპეციალური პირობები:

1.2.5.1. შემსრულებელი ვალდებულია მისცეს დამკვეთს აუცილებელი ან/და ამ უკანასკნელის მიერ მოთხოვნილი (დამკვეთის წერილობითი ან ზეპირი მოთხოვნით განსაზღვრულ ვადაში, ხოლო ასეთის არ არსებობისას, დამკვეთის მოთხოვნიდან 10 (ათი) კალენდარული დღის ვადაში) ხელშეკრულებასთან/მომსახურებასთან დაკავშირებული ნებისმიერი ინფორმაცია/ დოკუმენტაცია, მათ შორის მომსახურების შესრულების მიმდინარეობის შესახებ. 

1.2.5.2. მომსახურების ან მისი ნაწილის (ეტაპის) მიღების ან/და საბოლოო შემოწმების შედეგად ნაკლოვანების (მათ შორის ნებისმიერი ნაკლის, წუნის ან ხარვეზის) გამოვლენის შემთხვევაში, დამკვეთი უფლებამოსილია მოითხოვოს შემსრულებლისგან, დამკვეთის წერილობითი ან ზეპირი მოთხოვნით განსაზღვრულ ვადაში, ხოლო ასეთის არ არსებობისას, დამკვეთის მოთხოვნიდან 10 (ათი) კალენდარული დღის ვადაში, ნაკლოვანებით შესრულებული მომსახურების ან მისი ნაწილის გამოსწორება ან შეცვლა შემსრულებლის ხარჯებით. ყოველგვარი ეჭვის გამორიცხვის მიზნით, მხარეები თანხმდებიან, რომ ამ მუხლის მოქმედება ვრცელდება დამკვეთის მიერ ისეთი ნაკლოვანების გამოვლენის შეთხვევებზეც, რომლებიც მომსახურების მიღების მომენტში ვერ იქნებოდა გამოვლენილი და რომლის გამოვლენაც შესაძლებელი იყო მხოლოდ მომსახურებით/ მომსახურების საფუძველზე შექმნილი პროდუქტით სარგებლობისას. ისეთი ნაკლის გამოვლენის შემთხვევაში, რომელიც მნიშვნელოვნად აუარესებს მხარეთა შორის შეთანხმებულ ხარისხს ან/და შეუძლებელს ხდის მომსახურებით/ პროდუქტით სარგებლობას, დამკვეთის დისკრეციის შესაბამისად, შემსრულებელი ვალდებულია უზრუნველყოს ამგვარი ნაკლის გამოსწორება ხელახალი შესრულებით დამკვეთის მიერ ყოველგვარი დამატებითი საფასურის გადახდის გარეშე, ან დამკვეთის მიერ ამგვარი შესრულებისადმი ინტერესის დაკარგვის შემთხვევაში, დამკვეთი უფლებამოსილია ცალმხრივად შეწყვიტოს ხელშეკრულება და მოითხოვოს გადახდილი მომსახურების საფასურის უკან დაბრუნება ასეთი მოთხოვნის წარდგენიდან არაუგვიანეს 3 (სამი) დღის ვადაში.

1.2.5.3. ნებისმიერი მატერიალური თუ არამატერიალური სიკეთე, რომელიც დამკვეთმა გადასცა შემსრულებელს მომსახურების შესასრულებლად, ითვლება დამკვეთის საკუთრებად. დამკვეთის წინასწარი წერილობითი თანხმობის გარეშე დაუშვებელია შემსრულებლის მიერ ასეთი საკუთრების მესამე პირისთვის გადაცემა, უფლებრივად დატვირთვა ან/და ხელშეკრულების შესრულების გარდა სხვა მიზნით გამოყენება (თუ ხელშეკრულებით სხვა რამ არ არის განსაზღვრული). შემსრულებელი ვალდებულია მოუფრთხილდეს, ჯეროვანი გულისხმიერებით მოეპყრას დამკვეთის საკუთრებას, დანიშნულებისამებრ გამოიყენოს ის და დაიცვას მესამე პირის ხელყოფისგან.

1.2.5.4. დამკვეთი შემსრულებელს გადასცემს სამშენებლო/სამუშაო მოედანზე წვდომის უფლებას ხელშეკრულებით განსაზღვრულ ვადებითა და პირობებით.

1.2.5.5. მომსახურების შესრულების მიზნებისათვის დამკვეთი შემსრულებელს გადასცემს საჭირო სამშენებლო მასალას ხელშეკრულების  დანართი N10-ის შესაბამისად. შემსრულებელი უფლებამოსილია, წარმოუდგინოს დამკვეთს მოტივირებული უარი დამკვეთის მიერ მოწოდებული მასალის მიღებაზე.

1.2.5.6. დამკვეთი უფლებამოსილია მომსახურების მიმდინარეობის ნებისმიერ ეტაპზე განახორციელოს სამუშაოების მიმდინარეობის პროცესისა და სამშენებლო/სამუშაო მოედნის ინსპექტირება მომსახურების მიმდინარეობის ხელშეკრულების პირობებთან შესაბამისობის მიზნით. ამასთან, გარემოს დაცვისა და შრომის უსაფრთხოების ნორმების დაცვის შემოწმების/მონიტორინგის მიზნით, დამკვეთი უფლებამოსილია ინსპექტირება განახორციელოს შესაბამის სახელმწიფო ინსპექციებთან ერთად.

1.2.5.7. შემსრულებელი ვალდებულია სამუშაოების მიმდინარეობისას გაითვალისწინოს დამკვეთის მითითებები. იმ შემთხვევაში, თუ შემსრულებელი რაიმე მიზეზით არ ეთანხმება დამკვეთის მითითებას, შემსრულებელი ვალდებულია წარადგინოს მოტივირებული უარი, რომელიც უნდა მოიცავდეს ალტერნატიულ გადაწყვეტას.

1.2.5.8. დამკვეთის მიერ შემსრულებლისათვის სამშენებლო ობიექტზე დაშვების/გადაცემის შემდგომ, მიუხედავად იმისა გაფორმებულია თუ არა შესაბამისი მიღება-ჩაბარების აქტი, შემსრულებელი პასუხისმგებელია ყველა იმ მასალასა და ტექნიკა/მოწყობილობაზე, რომელიც გამოყენებულია მის მიერ ხელშეკრულებით ნაკისრი ვალდებულებების შესრულების ფარგლებში, ასევე სამშენებლო ობიექტის მთელ ტერიტორიაზე უსაფრთხოებისა და სანიტარულ-ჰიგიენური ნორმების დაცვაზე.


1.2.5.9. შემსრულებელი ვალდებულია, სამუშაოების დაწყებამდე, ობიექტზე თვალსაჩინო ადგილზე, მყარ კონსტრუქციაზე (დგარი) განათავსოს სულ მცირე 1 (ერთი) ცალი საინფორმაციო დაფა და შეინარჩუნოს მომსახურების მიმდინარეობის მთელი ვადის განმავლობაში. საინფორმაციო დაფა უნდა მოიცავდეს ინფორმაციას ხელშეკრულების საგნის, დამკვეთის, როგორც დამკვეთის და შემსრულებლის, როგორც შემსრულებლის შესახებ, ასევე, ინფორმაციას სამუშაოების დაწყებისა და დასრულების თარიღების შესახებ (სამშენებლო ნებართვის შესაბამისად). 

1.2.5.10. შემსრულებელი ვალდებულია, რომ სამშენებლო მოედანი იქონიოს მოწესრიგებულ მდგომარეობაში. დემონტირებული აღჭურვილობა, რომელთა გამოყენება შესაძლებელია შემდგომში უნდა გადასცეს დამკვეთს, ხოლო უვარგისი, სამშენებლო ნარჩენებთან ერთად, უნდა გავიდეს ნებადართულ ნაგავსაყრელზე. დემონტირებული აღჭურვილობის ვარგისიანობას ადგენს დამკვეთი. საბოლოოდ, მომსახურების სრულად შესრულების შემდგომ, ობიექტი უნდა დარჩეს სუფთა, ყველანაირი ნარჩენისგან გასუფთავებულ მდგომარეობაში. 

1.2.5.11. სამშენებლო/სამუშაო ობიექტზე შემსრულებელმა უნდა უზრუნველყოს სანიტარული და ჰიგიენური ნორმების დაცვა მთელი ვადის განმავლობაში, მათ შორის, განათავსოს მინიმუმ 1 (ერთი) ბიოტუალეტი.

1.2.5.12. შემსრულებელი ვალდებულია დანიშნოს თავისი წარმომადგენელი/პროექტის მენეჯერი და მიანიჭოს მას ხელშეკრულების საფუძველზე შემსრულებლის სახელით მოქმედებისთვის საჭირო ყველა უფლებამოსილება. შემსრულებელს უფლება აქვს შეცვალოს  წარმომადგენელი დამკვეთის წინასწარი თანხმობით. სამუშოების მიმდინარეობის ნებისმიერ ეტაპზე შემსრულებელს უნდა ჰყავდეს სულ მცირე 1 (ერთი) უფლებამოსილი წარმომადგენელი. 

1.2.5.13. შემსრულებელი ვალდებულია, სამუშაოების წარმოების მთელი ვადის განმავლობაში, უზრუნველყოს სამშენებლო ტერიტორიაზე მისი მინიმუმ 1 (ერთი) პასუხისმგებელი პირის დასწრება, ნებისმიერი სამუშაოს მიმდინარეობისას.

1.2.5.14. შემსრულებელი ვალდებულია, სამუშაოების შესრულების დროს მინიმუმამდე დაიყვანოს დამკვეთის საკუთრებაში არსებული კომუნიკაციების შესაძლო დაზიანების რისკი. იმ შემთხვევაში, თუ მიმდინარე სამშენებლო სამუშაოების ზემოქმედებით დაზიანდა არსებული კომუნიკაცია, რამაც გამოიწვია სამშენებლო სამუშაოების შეფერხება ან/და დამკვეთის სხვა მიმდინარე სერვისების შეფერხება/შეწყვეტა, შემსრულებელი ვალდებულია მაქსიმალურად გამოიყენოს საკუთარი რესურსი დამდგარი შედეგების დროულად გამოსასწორებლად და ასეთი გარემოების შედეგად დამდგარი ან/და მოსალოდნელი ზიანის შესამცირებლად, მიუხედავად იმისა, ასეთი ზიანი მიადგა დამკვეთს თუ ნებისმიერ მესამე პირს. ავარიით გამოწვეული ზიანით მიღებული ზარალი შეფასდება ინდივიდუალურად, ზედამხედველი ინჟინრის მიერ, გარდა იმ შემთხვევისა, თუ ასეთი ზიანი მიადგა მესამე პირს. მესამე პირისათვის, შემსრულებლის მიერ ასანაზღაურებელი ზიანის ოდენობას განსაზღვრავს დამკვეთი. ყოველგვარი გაუგებრობის თავიდან აცილების მიზნით, მხარეები თანხმდებიან, რომ შემსრულებელი სრულად არის პასუხისმგებელი მისი ქმედების შედეგად დამკვეთისთვის ან/და მესამე პირისათვის მიყენებულ ზიანზე. 

1.2.5.15. შემსრულებელი ვალდებულია, მომსახურების შესრულების დროს მინიმუმდე დაიყვანოს მესამე პირის საკუთრებაში არსებული ქონების, მათ შორის, მიწიქვეშა კომუნიკაციების შესაძლო დაზიანების რისკი. შემსრულებელი ვალდებულია, ასეთი შედეგის დადგომის შემთხვევაში, დაუყოვნებლივ აცნობოს შესაბამისი ქონების მფლობელ მესამე პირს დაზიანების შესახებ. ყოველგვარი გაუგებრობის თავიდან აცილების მიზნით, მხარეები თანხმდებიან, რომ შემსრულებელი სრულად არის პასუხისმგებელი მისი ქმედების შედეგად მესამე პირისათვის მიყენებულ ზიანზე. შემსრულებელი ვალდებულია, დაიცვას დამკვეთი მესამე პირის მიერ ზიანის ანაზღაურების მოთხოვნისგან, ასეთის არსებობის შემთხვევაში. 

1.2.5.16. შემსრულებელი ვალდებულია, დამკვეთის მხრიდან მიღებული მიწისქვეშა კომუნიკაციების საორიენტაციო  მდებარეობა გადაამოწმოს დამოუკიდებლად და საჭიროების შემთხვევაში, სამუშაოები შეათანხმოს შესაბამისი კომუნიკაციების მფლობელ კომპანიებთან/ფიზიკურ პირებთან. დამკვეთის მიერ მიწოდებულ ინფორმაციას კომუნიკაციების მდებარეობასთან დაკავშირებით გააჩნია მხოლოდ სარეკომენდაციო ხასიათი და არ ათავისუფლებს შემსრულებელს პასუხისმგებლობისგან, აუნაზღაუროს დაზარალებულ მესამე პირს ყოველი ასეთი ქმედებისგან/უმოქმედობისგან დამდგარი ზიანი და არ ანიჭებს უფლებას, მოითხოვოს დამატებითი ანაზღაურება დამკვეთისგან მის მიერ მესამე პირისათვის მიყენებული და ანაზღაურებული/ასანაზღაურებელი ზიანის გამო.

1.2.5.17. შემსრულებელი აღიარებს და ეთანხმება, რომ წინამდებარე  ხელშეკრულებაზე ხელმოწერამდე, შემსრულებელმა მოიპოვა ყველა საჭირო ინფორმაცია სამუშაოების თანმდევი რისკებისა და სხვა გარემოებების შესახებ, მათ შორის შესასვლელი/მისასვლელი გზების შესახებ, რომლებმაც შესაძლოა, გავლენა იქონიოს მომსახურების შესრულებაზე. ასევე, შემსრულებელმა შეისწავლა და შეამოწმა სამშენებლო მოედანი, მისი შემოგარენი და სხვა ხელმისაწვდომი ინფორმაცია და ხელშეკრულების გაფორმებამდე დარწმუნდა, რომ ის ფლობს ყველა ინფორმაციას, რაც საჭიროა მისთვის სამუშაოების შესრულებისათვის და არ არსებობს არანაირი გარემოება, რომელმაც შესაძლოა ხელი შეუშალოს მას ხელშეკრულებით ნაკისრი ვალდებულებების შესრულებაში.

1.2.5.18. შემსრულებელმა სამუშაოები უნდა დაკვალოს ხელშეკრულებაში განსაზღვრული ან  დამკვეთის მიერ შეტყობინებული ათვლის საწყისი წერტილების, საზღვრებისა და დონეების მიხედვით და სამუშაოები განახორციელოს მხოლოდ მას შემდეგ, რაც დარწმუნდება მათ სისწორეში.

1.2.5.19. ქვეკონტრაქტორ(ებ)ის დახმარებით შესასრულებელი სამუშაოების  (ასეთის არსებობის შემთხვევაში) პროპორცია ხელშეკრულების ფასთან მიმართებაში, განისაზღვრება ხელშეკრულების სპეციალური პირობებით.

1.2.5.20. შემსრულებელს არ სჭირდება წინასწარი თანხმობის მოპოვება დამკვეთისგან მასალების იმ მომწოდებლებზე ან იმ ქვეკონტრაქტორებთან ხელშეკრულების გაფორმებაზე, რომლებიც მითითებული იქნებიან ხელშეკრულებაში წინასწარ, ნებისმიერ სხვა შემთხვევაში, შემსრულებელი ვალდებულია მოიპოვოს დამკვეთის წინასწარი თანხმობა მასალის მომწოდებლისგან საქონლის შესყიდვის ან/და ქვეკონტრაქტორისთვის საუშაოების ან მათი ნაწილის გადაცემისათვის.  

1.2.5.21. ქვეკონტრაქტორების მიერ შესრულებული სამუშაოს ღირებულების ანგარიშსწორება ხორციელდება შემსრულებელთან, წინამდებარე ხელშეკრულებით გათვალისწინებული წესით.

1.2.5.22. იმ შემთხვევაში, თუ შემსრულებელი ვერ ასრულებს ხელშეკრულებით ნაკისრ ვალდებულებებს, დამკვეთი უფლებამოსილია, წარუდგინოს შემსრულებელს ნომინირებული კომპანია და მოითხოვოს მისი ქვეკონტრაქტორად დანიშვნა, ხელშეკრულებით გათვალისწინებული იმ სამუშაოების შესრულებისთვის, რომელსაც ვერ ასრულებს თავად შემსრულებელი. დამკვეთი უფლებამოსილია, ნომინირებულ ქვეკონტრაქტორთან ანგარიშსწორება განახორციელოს პირდაპირ, შემსრულებლის გარეშე. შემსრულებელი უფლებამოსილია, მოტივირებული უარი განაცხადოს კონკრეტული ნომინირებული კომპანიის ქვეკონტრაქტორად დანიშვნაზე და შესთავაზოს დამკვეთს სხვა ნომინირებული ქვეკონტრაქტორი. ყოველგვარი ეჭვის გამორიცხვის მიზნით, მხარეები ადასტურებენ, რომ წინამდებარე მუხლის ფარგლებში დანიშნული ქვეკონტრაქტორისთვის დამკვეთის მიერ ასანაზღაურებელი საფასურის ოდენობა, პროპორციულად გამოიქვითება შემსრულებლისთვის გადასახდელი საფასურიდან.

1.2.6. შრომის უსაფრთხოებისა და გარემოს დაცვა

1.2.6.1. შემსრულებელი ვალდებულია, ხელშეკრულების მოქმედების მთელი ვადის განმავლობაში ზედმიწევნით დაიცვას შრომის უსაფრთხოების სფეროში კანონმდებლობით დადგენილი სამართლებრივი მარეგულირებელი ნორმები და წესები, კერძოდ, შეზღუდვის გარეშე, შემსრულებელი ვალდებულია:

(ა) სამუშაოების განხორციელების ყველა ეტაპზე ჰყავდეს შრომის უსაფრთხოებაზე პასუხისმგებელი სერტიფიცირებული პირი;

(ბ) აწარმოოს რისკების შეფასება შესაბამისი დოკუმენტირებით, რომელიც უნდა განაახლოს ყოველ 10 (ათი) კალენდარულ დღეში ერთხელ საჭიროების შესაბამისად და განსაკუთრებული ან/და მომეტებული საფრთხის დაფიქსირების შემთხვევაში, დაუყოვნებლივ აცნობოს დამკვეთს.

(გ) სამუშაოების დაწყებამდე სამუშაოებზე დასაქმებულ თითოეულ პირს ჩაუტაროს სრული სწავლება/ინსტრუქტაჟი, გააცნოს შესასრულებელი სამუშაოების თანმდევი საფრთხეებისა და რისკების შესახებ ინფორმაცია და განუმარტოს პრევენციული ზომების მიღების გზები. ინსტრუქტაჟი უნდა წარმოებდეს დოკუმენტირებულად და ხელმოწერით დასტურდებოდეს სამუშაოს შესრულებაში ჩართული პირების მიერ. გარემოების გათვალისწინებით, შემსრულებელი ვალდებულია, რომ სამუშაოების მიმდინარეობის პროცესში კვლავ ჩაუტაროს დასაქმებულ პირბს ასეთი ინსტრუქტაჟი, რათა სამუშაოების მიმდინარეობის ნებისმიერ ეტაპზე/დროს დაცული იყოს დასაქმებული პირების უსაფრთხოება;

(დ) არ დაუშვას სამუშაო ადგილზე დასაქმებული პირი, რომელიც იმყოფება ალკოჰოლის ან ნარკოტიკული ნივთიერებების ზემოქმედების ქვეშ;

(ე) უზრუნველყოს, რომ ყველა სამშენებლო ობიექტზე მომუშავე პირის ჯანმრთელობის მდგომარეობა აკმაყოფილებდეს სამუშაოს წარმოებისთვის საჭირო მოთხოვნებს;

(ვ) უზრუნველყოს სამშენებლო ობიექტზე მომუშავე ყველა პირი პირადი დამცავი აღჭურვილობით (პდა) და აკონტროლოს, რომ სამუშაოების წარმოება მიმდინარეობს პირადი დამცავი აღჭურვილობის გამოყენებით.

(ზ) უზრუნველყოს, რომ სამუშაოების წარმოება მიმდინარეობს ტექნიკურად გამართულ მდგომარეობაში მყოფი სამშენებლო ტექნიკით, სამუშაო იარაღითა და მოწყობილობებით და არ დაუშვას შეუსაბამო/დაზიანებული, გაუმართავი სამშენებლო ტექნიკითა და სამუშაო იარაღით სამუშაოების წარმოება;

(თ)	უზრუნველყოს, რომ სამშენებლო ობიექტზე მომუშავე ყველა პირი ფლობდეს შესაბამისი სამშენებლო ტექნიკის მართვის კანონით დადგენილ მოწმობას/სერტიფიკატს;

(ი) ინციდენტის შემთხვევაში, გამოიკვლიოს მიზეზი, ხოლო დამკვეთის მოთხოვნის შემთხვევაში, თუ ინციდენტის გამოკვლევა განხორციელდება დამკვეთის მხრიდან, მონაწილეობა მიიღოს ინციდენტის გამოკვლევის პროცესში და მიაწოდოს დამკვეთს ყველა საჭირო ინფორმაცია და ხელი შეუწყოს მას ინციდენტის დროულ და საფუძვლიან შესწავლაში.

(კ) სამუშაოების შესრულებისას წარმოდგენილი ჰყავდეს პირველადი დახმარების აღმომჩენი პირი, პირველადი დახმარების აღმოჩენის კვალიფიკაციის დამადასტურებელი სერტიფიკატით.

1.2.6.2. შემსრულებელი ვალდებულია რომ მომსახურების მიმდინარეობის პროცესში აწარმოოს/გააჩნდეს შემდეგი დოკუმენტაცია და საჭიროების ან/და დამკვეთის მიერ მოთხოვნის შემთხვევაში, მათი ასლები გადასცეს:

(ა) სამუშაოებზე დასაქმებული თითოეული პირის მიერ სამუშაოების წარმოების სრული სწავლებისა და ინსტრუქტაჟის დამადასტურებული დოკუმენტი;

(ბ) რისკების შეფასების დოკუმენტი, რომელიც უნდა ითვალისწინებდეს ყველა სახის მიმდინარე სამუშაოს და რომელიც უნდა განახლდეს საჭიროებიდან გამომდინარე; 

(გ) სამუშაოებზე დასაქმებული თითოეული პირის ალკოჰოლის და ნარკოტიკის შემოწმების ჟურნალი;

(დ) სამუშაოებზე დასაქმებული თითოეული პირის ჯანმრთელობის მდგომარეობის დამადასტურებელი სამედიცინო დასკვნა (ფორმა 100);

(ე) კანონით განსაზღვრული, სამშენებლო და მძიმე ტექნიკის ოპერირების დამადასტურებელი მოწმობები;

(ვ) საგანგებო სიტუაციების პრევენციის და მართვის გეგმა (ავარიული სიტუაციების მართვის გეგმა);

1.2.6.3. შემსრულებელი ვალდებულია, ხელშეკრულების მოქმედების მთელი ვადის განმავლობაში ზედმიწევნით დაიცვას გარემოს დაცვის სფეროში კანონმდებლობით დადგენილი სამართლებრივი მარეგულირებელი ნორმები და წესები და სამუშაოების მიმდინარეობის პროცესში მუდმივად ჰყავდეს გარემოს დაცვაზე პასუხისმგებელი პირი.

1.2.6.4. შემსრულებელი ვალდებულია, მასშტაბური ავარიის ან ნებისმიერი სხვა გამომწვევი მიზეზის გამო, გარემოს დაბინძურების შემთხვევაში, უზრუნველყოს გარემოსთვის მიყენებული ზიანის სრულად გამოსწორება, საკუთარი ხარჯით. 

1.2.6.5. შემსრულებელი ვალდებულია, დამკვეთის მხრიდან გარემოსდაცვითი აუდიტის განხორციელების დროს, აუდიტორს მიაწოდოს სამუშაოებთან დაკავშირებული გარემოსდაცვითი შინაარსის ყველა დოკუმენტაცია ან ინფორმაცია.

1.2.6.6. შემსრულებელი ვალდებულია, გაუფრთხილდეს და არ დაკარგოს მომსახურების ფარგლებში მოხსნილი მიწის ნაყოფიერი ფენა (20 (ოცი) სმ).

1.2.6.7. შემსრულებელი ვალდებულია, წარმოადგინოს ან/და აწარმოოს პროექტის ფარგლებში წარმოქმნილი ნარჩენების მართვის გეგმა.

1.2.6.8. შემსრულებელი ვალდებულია, უზრუნველყოს, რომ შემსრულებლის საქმიანობიდან გამომდინარე გაფრქვევებმა, ზედაპირული წყლებისა და ნარჩენი წყლების ჩადინებამ არ გადააჭარბოს მოქმედი კანონმდებლობით დადგენილ ნორმებს.

1.2.7. სამუშაოების შემოწმება და ტესტირება

1.2.7.1. ნებისმიერ დროს დამკვეთის უფლებამოსილ წარმომადგენელს ან/და ზედამხედველ ინჟინერს:

(ა) უნდა ჰქონდეს სრული წვდომა სამშენებლო/სამუშაო მოედნის, მასალების შენახვისა და ბუნებრივი მასალების მოპოვების/წარმოების ყველა ადგილზე და

(ბ) უნდა ჰქონდეს ხელმისაწვდომობა გამოცადოს, შეამოწმოს, გაზომოს და ტესტირება ჩაუტაროს მასალებს და შესრულებულ სამუშაოს, ასევე წარმოებისა და მშენებლობის პროცესში შეამოწმოს დანადგარების, მასალებისა და მათი წარმოება-დამზადების მიმდინარეობა (სამშენებლო მოედანზე და ნებისმიერ სხვა ადგილას), ასევე ნებისმიერ დროს შეამოწმოს სამუშაოების წარმოებისა და მიმდინარეობის პროცესი. 

1.2.7.2. ყოველთვის, როდესაც მზად არის რაიმე სამუშაო დასასრულებლად ან/და დასრულებულია, შემსრულებელმა ზედამხედველ ინჟინერს უნდა შეტყობინოს აღნიშნულის შესახებ, ვიდრე მოხდება მისი გადახურვა, მხედველობის არეალიდან მოშორება ან შეფუთვა, დასრულების, შენახვის ან ტრანსპორტირების მიზნით. ამის შემდგომ, ზედამხედველმა ინჟინერმა უნდა განახორციელოს შესრულებული სამუშაოს გამოცდა, შემოწმება, გაზომვა ან ტესტირება, ან დაუყოვნებლივ შეატყობინოს შემსრულებელს, რომ მას არ მიაჩნია საჭიროდ ამგვარი ქმედებების განხორციელება. თუ დამკვეთი ზედამხედველ ინჟინერს ასეთ შეტყობინებას არ მიაწვდის და ისე დაასრულებს (არახილულს გახდის სამუშაოებს ან მის ნაწილს) სამუშაოს, შემსრულებელი იქნება ვალდებული, საკუთარი ხარჯით გახადოს ასეთი სამუშაო ხილული და შემდგომ ისევ დააბრუნოს პირვანდელ მდგომარეობაში, როდესაც (ან თუ) ამას ზედამხედველი ინჟინერი მოითხოვს, ხოლო თუ ეს შეუძლებელია, ფაქტი ჩაითვლება ხელშეკრულების არსებითი პირობების დარღვევად და დამკვეთი უფლებამოსილია ისარგებლოს  ხელშეკრულებით გათვალისწინებული პასუხისმგებლობის ზომებით.

1.2.7.3. შემსრულებელი ვალდებულია, სამშენებლო მოედანზე უზრუნველყოს ყველა მოწყობილობის, დახმარების, დოკუმენტების და სხვა ინფორმაციის, ელექტროენერგიის, აღჭურვილობის, საწვავის, მოხმარების საგნების, ინსტრუმენტების, მუშახელის, მასალებისა და სათანადოდ კვალიფიციური და გამოცდილი თანამშრომლების მობილიზაცია, რაც საჭიროა ხელშეკრულებით გათვალისწინებული სამუშაოებისა და ტესტირების სრულყოფილად და ეფექტიანად ჩატარებისთვის. შემსრულებელმა დანადგარების, მასალებისა და ასევე სამუშაოების სხვა ნაწილების ტესტირებების მეთოდი, დრო და ადგილი უნდა შეათანხმოს ზედამხედველ ინჟინერთან.

1.2.7.4. ზედამხედველი ინჟინერი უფლებამოსილია, შეცვალოს დაგეგმილი ტესტირებების ჩატარების ადგილი ან დეტალები, ან მოსთხოვოს შემსრულებელს დამატებითი ტესტირებების ჩატარება, თუკი ამას მიზანშეწონილად მიიჩნევს შესრულებული სამუშაოების სპეციფიკიდან გამომდინარე. 

1.2.7.5. შემსრულებლის მზადყოფნა შესრულებული სამუშაოების ტესტირების მზადყოფნასთან დაკავშირებით ნიშნავს, რომ ზედამხედველი ინჟინრის მოწვევამდე გადაამოწმა დამონტაჟებული სატესტო დანადგარები.  

1.2.8. მომსახურების საერთო ვადისა და მომსახურების ფარგლებში ჩასატარებელი სამუშაოების ვადის ცვლილება

1.2.8.1. მიღება-ჩაბარების აქტის გაცემამდე ნებისმიერ დროს, დამკვეთს  ან/და ზედამხედველ ინჟინერს შეუძლია მოითხოვოს სამუშაოების ცვლილების ინიცირება, რისთვისაც იგი გასცემს შესაბამის ინსტრუქციას ან მოსთხოვს შემსრულებელს შესაბამისი შეთავაზების წარდგენას.

1.2.8.2. შემსრულებლისთვის ყველა ცვლილება შესასრულებლად სავალდებულოა, გარდა იმ შემთხვევისა, როდესაც შემსრულებელი დამკვეთს ან/და ზედამხედველ ინჟინერს დაუყოვნებლივ მიაწვდის შეტყობინებას, რომელშიც მითითებული უნდა იყოს დამხმარე მონაცემები და დასაბუთებული მითითება იმის შესახებ, რომ შემსრულებელისთვის შეუძლებელია შესაბამისი საქონლის/მასალების დროული მოპოვება. აღნიშნული შეტყობინების მიღების შემდეგ დამკვეთი/ზედამხედველი ინჟინერი შეცვლის ან გააუქმებს ინსტრუქციას.

1.2.8.3. ცვლილება შეიძლება ითვალისწინებდეს:

(ა) ხელშეკრულებით გათვალისწინებული ნებისმიერი სამუშაოს მოცულობის ცვლილებას;

(ბ) სამუშაოების ან მისი ნებისმიერი ნაწილის ხარისხისა და სხვა მახასიათებლების ცვლილებას;

(გ) სამუშაოების ან მისი ნებისმიერი ნაწილის, დონეების, განლაგების ან/და ზომების ცვლილებას;

(დ) ნებისმიერი სამუშაოს გამოტოვებას ან/და შეჩერებას;

(ე) მომსახურების სრულყოფილად შესრულებისთვის, ან მომსახურებასთან დაკავშირებული დამატებითი კომპონენტების შესასრულებლად საჭირო ნებისმიერ დამატებით სამუშაოს, დანადგარებს, მასალებს ან მომსახურებას;

(ვ) სამუშაოები შესრულების ვადების ან/და თანმიმდევრობის ცვლილებას.

1.2.8.4. შემსრულებელს შეუძლია, ნებისმიერ დროს წარუდგინოს ზედამხედველ ინჟინერს/დამკვეთს წერილობითი შეთავაზება, რომელიც მისი აზრით დააჩქარებს სამუშაოების დასრულებას, შეამცირებს სამუშაოების შესრულებასთან, მოვლა-შენახვასთან ან ექსპლუატაციასთან დაკავშირებულ ხარჯებს, გააუმჯობესებს დასრულებული სამუშაოების ეფექტურობას ან ღირებულებას, ან რაიმე სხვა სარგებელს მოუტანს დამკვეთს. თუ აღნიშნული შეთავაზება ითვალისწინებს მუდმივი სამუშაოების ნაწილის პროექტის ცვლილებას და ასეთ შეთავაზებას ამტკიცებს დამკვეთი, მაშინ, შესაბამისი მოთხოვნის წარდგენის შემდეგ, შემსრულებელი ვალდებულია დააპროექტის აღნიშნული ცვლილება და წარუდგინოს დამკვეთს. წინამდებარე მუხლის შესაბამისად, ყოველი კონკრეტული შემთხვევისათვის შეთანხმებული ცვლილების დაპროექტების ვადა განისაზღვრება მხარეთა შეთანხმებით.

1.2.8.5. მომსახურების მოცულობის გაზრდის შემთხვევაში, გაზრდილი მოცულობის საფასური დაითვლება სახელშეკრულებო ერთეულის ფასების შესაბამისად.

1.2.8.6. თუ ცვლილება ითვალისწინებს ისეთ სამუშაოებს, რომელიც არ არის შემსრულებლის მიერ სატენდერო ეტაპზე განფასებული და არ არის ხარჯთაღრიცხვის ნაწილი, შემსრულებელმა დამკვეთს დასამტკიცებლად უნდა წარუდგინოს სამუშაოების ახალი პოზიციის ერთეულის ფასები. დამკვეთი ამტკიცებს ახალი პოზიციის ერთეულის ფასებს საქართველოში მოქმედი ნორმების, კვარტალურ ფასთა კრებულსა და საბაზრო ფასებზე დაყრდნობით. 

1.2.8.7. დამკვეთის მოთხოვნის შემთხვევაში, შემსრულებელი ვალდებულია, დამკვეთს განსახილველად წარუდგინოს ახალი ერთეულის ფასი, რომლის საბაზროობაც დადასტურებული იქნება სსიპ „ლევან სამხარაულის სახელობის ექსპერტიზის ეროვნული ბიუროს“ ან სხვა აკრედიტირებული პირის მიერ.

1.2.8.8. შემსრულებელი უფლებამოსილია, მის მიერ წარმოდგენილი სამუშაოების ახალი პოზიციის ერთეულის ფასის დამკვეთის მიერ უარყოფის შემთხვევაში, მოსთხოვოს მას დეტალური ინფორმაცია ახალი ერთეულის ფასის შესახებ რესურსული ხარჯთაღრიცხვის შესაბამისად. 

1.2.8.9. ცვლილებები უნდა დადასტურდეს წერილობით,  ხელშეკრულებაში შესაბამისი ცვლილების შეტანის გზით, ყოველთვიურად, არაუგვიანეს მიმდინარე თვის 20 (ოცი) რიცხვისა. შემსრულებელი ვალდებულია, რომ აღნიშნული თარიღისთვის დამკვეთს დასადასტურებლად წარუდგინოს გაზრდილი მოცულობების ამსახველი ცვლილების აქტი, რომელსაც შეუთანხმებს  დამკვეთს და მოამზადებს ხელშეკრულებაში ცვლილების შეტანის დოკუმენტს. ნებისმიერი ასეთი ცვლილება წარმოადგენს ხელშეკრულების დანართს და მასზე სრულად ვრცელდება ხელშეკრულებით გათვალისწინებული პირობები. 

1.2.8.10. იმ შემთხვევაში, თუ შემსრულებელი განახორციელებს სამუშაოების ცვლილებას იმგვარად, რომ ეს არ იქნება შეთანხმებული დამკვეთთან ზემოთ მითითებული ფორმითა და წესით, ეს არ ჩაითვლება სამუშაოების ცვლილებად და ზედამხედველ ინჟინერს უფლება ექნება, არ მიიღოს ასეთი სამუშაოები და არ აანაზღაუროს მათი ღირებულება. 

1.2.8.11. მომსახურების შესრულების ვადის გაზრდა შესაძლებელია, თუ:

(ა) სამუშაოების მოცულობები გაიზარდა.

(ბ) დამკვეთმა ვერ უზრუნველყო ხელშეკრულებით ნაკისრი ვალდებულებების დროული შესრულება ქვემოთ მითითებულ ნაწილებში და აღნიშნულმა გამოიწვია სამუშაოების შესრულების დაწყების დაგვიანება ან მიმდინარე სამუშაოების შეფერხება: (1) შეფერხდა მასალების გაცემა; (2) შეფერხდა ნებართვების, ლიცენზიებისა და თანხმობების მოპოვება და (3) დამკვეთის მიერ არ იქნა ინსტრუქცია გაცემული სამუშაოების დაწყების თაობაზე; 

(გ) დადგა ფორს-მაჟორული ვითარება. ფორს-მაჟორი განიმარტება კანონმდებლობის შესაბამისად.

(დ) მხარეები შეთანხმდნენ მომსახურების შესრულების ახალ ვადაზე.

1.2.8.12. შემსრულებელმა, მომსახურების შესრულების ვადის ცვლილების მოთხოვნით, წერილობით უნდა მიმართოს დამკვეთს დაუყოვნებლივ, მას შემდეგ, რაც შემსრულებლისთვის ცნობილი გახდება მომსახურების შესრულების ვადის ცვლილების აუცილებლობის შესახებ, მაგრამ არაუგვიანეს მომსახურების შესრულების ვადის ამოწურვამდე 3 (სამი) სამუშაო დღის. ნებისმიერი ასეთი მოთხოვნის წარდგენისას, შემსრულებელმა უნდა მიუთითოს ყველა საჭირო არგუმენტი, ფაქტი, დამხმარე დოკუმენტაცია (საჭიროების შემთხვევაში), რომელსაც ის მიიჩნევს მომსახურების შესრულების ვადის ცვლილების საფუძვლად. შემსრულებელმა წერილობით შეტყობინებაში უნდა მიუთითოს ასევე დამატებით მოთხოვნილი დღეების რაოდენობა.

1.2.9. მომსახურების მიღება

1.2.9.1. ხელშეკრულებით გათვალისწინებული მომსახურების შესრულების (მათ შორის, შუალედური შესრულების) და ზედამხედველი ინჟინრის მიერ მომსახურების ფარგლებში ჩატარებული სამუშოების დამოწმების შემდეგ, დამკვეთი მიიღებს შესრულებას და მხარეები გააფორმებენ შუალედურ ან საბოლოო მიღება-ჩაბარების აქტს. მომსახურება და მომსახურების ფარგლებში ჩატარებული ნებისმიერი სამუშაო მიღებულად ითვლება მხოლოდ შესაბამისი მიღება-ჩაბარების აქტის ხელმოწერის შემდგომ.

1.2.9.2. ზედამხედველ ინჟინერს უფლება აქვს უარი თქვას შესრულებული მომსახურების ან მომსახურების ფარგლებში ჩატარებული ცალკეული სამუშაოების დადასტურებაზე/მიღებაზე, თუ მიიჩნევს, რომ მომსახურება სრულად ან მომსახურების ფარგლებში ჩატარებული ცალკეული სამუშაოები არ შეესაბამება ხელშეკრულებით დადგენილ პირობებს ან/და სამუშაოების მიღებისთვის საჭირო დოკუმენტები არასრულად არის წარმოდგენილი.

1.2.9.3. დამკვეთის ერთპიროვნული გადაწყვეტილებით, მიღება-ჩაბარების აქტი შეიძლება გაიცეს მუდმივი სამუშაოების ნებისმიერ ნაწილზე.

1.2.9.4. თუ მიღება-ჩაბარების აქტში პირდაპირ არ არის ნახსენები დამკვეთის მიერ მომსახურების სრული მიღების (მათ შორის ხარისხობრივი მაჩვენებლის) ფაქტი, მიღება-ჩაბარების აქტი ადასტურებს მხოლოდ მომსახურების ფარგლებში ჩატარებული ცალკეული სამუშაოების ან მათი ნაწილის დასრულების ფაქტს.

1.2.10. საგარანტიო ვადა - დეფექტების აღმოფხვრის პერიოდი

1.2.10.1. საგარანტიო პერიოდი განისაზღვრება ხელშეკრულების სპეციალური პირობებით. საგარანტიო პერიოდის ათვლა იწყება საბოლოო მიღება-ჩაბარების აქტის გაფორმებიდან.

1.2.10.2. შემსრულებელი ვალდებულია გამოასწოროს დამკვეთის მიერ საგარანტიო პერიოდის განმავლობაში გამოვლენილი ნებისმიერი ხარვეზი საკუთარი ხარჯებით, დამკვეთის მიერ მოთხოვნილ ვადაში, ასევე, აანაზღაუროს აღნიშნული ხარვეზით მიყენებული ნებისმიერი სახის ზიანი (ზარალი), რაც შეზღუდვის გარეშე, მოიცავს ადმინისტრაციული ორგანოს მიერ დაკისრებულ ჯარიმებსაც.

1.2.10.3. დამკვეთი უფლებამოსილია, მოითხოვოს საგარანტიო პერიოდის გახანგრძლივება, თუ სამუშაოების ან მიწოდებული დანადგარების არსებითი ნაწილი დეფექტის ან დაზიანების გამო არ იქნება ვარგისი მისთვის განსაზღვრული მიზნით გამოყენებისთვის და საჭიროებს შეცვლას/კაპიტალურ შეკეთებას საგარანტიო ვადის განმავლობაში. საგარანტიო ვადის გახანგრძლივების შემთხვევაში, შემსრულებელი ვალდებულია დაუყოვნებლივ გააგრძელოს ხარისხის გარანტიის მოქმედების ვადა შესაბამისი პერიოდით და შესაბამისი ვადის გაგრძელების დოკუმენტი წარუდგინოს დამკვეთს. წინააღმდეგ შემთხვევაში, დამკვეთი უფლებამოსილი იქნება მოითხოვოს ხარისხის გარანტია მისი ვადის ამოწურვამდე. 

1.2.10.4. თუ დეფექტების ან დაზიანების აღმოფხვრის სამუშაო გავლენას ახდენს მთლიანად სამუშაოების ხარისხზე/მიზანზე, დამკვეთი უფლებამოსილია, მოითხოვოს ხელშეკრულებით გათვალისწინებული ნებისმიერი ტესტირების განმეორებით ჩატარება დამკვეთის ხარჯით, ხოლო შემსრულებელი ვალდებულია, შეასრულოს აღნიშნული მოთხოვნილ ვადებში და მოთხოვნილი ფორმით. 

1.2.10.5. თუ დეფექტის ან დაზიანების დროული აღმოფხვრა შეუძლებელია სამშენებლო/სამუშაო მოედანზე და დამკვეთი აცხადებს თანხმობას, შემსრულებელს შეუძლია შეკეთების მიზნით, საკუთარი ხარჯითა და რისკით, სამშენებლო/სამუშაო მოედნიდან გაიტანოს დეფექტის მქონე დანადგარ(ებ)ი ან მათი დაზიანებული  ნაწილი. თანხმობის გაცემის მიზნით, დამკვეთი უფლებამოსილია, მოითხოვოს შემსრულებლის მიერ ხელშეკრულების შესრულების უზრუნველყოფის გარანტიის გაზრდა ამ ნაწილის სრული ჩანაცვლების ოდენობით, ან სხვა სათანადო უზრუნველყოფის წარმოდგენა.

1.2.10.6. თუ შემსრულებელი დამკვეთის მიერ განსაზღვრულ გონივრულ ვადაში ვერ აღმოფხვრის დეფექტს ან დაზიანებას, დამკვეთი უფლებამოსილია, თავად აღმოფხვრას აღნიშნული და მოითხოვოს გაწეული ხარჯებისა და დამდგარი ზიანის (ზარალის), ასეთის არსებობის შემთხვევაში, დაუყოვნებლივ ანაზღაურება ან/და შესაბამიის თანხები დაქვითოს შემსრულებლისთვის გადასახდელი ნებისმიერი ანაზღაურებდან, მათ შორის ხელშეკრულების შესრულების უზრუნველყოფის საბანკო გარანტიიდან ან/და ხარისხის გარანტიიდან.
2. ხელშეკრულების ფორმაცია, ცვლილება, ინტერპრეტაცია და გამოყენება

2.1. ხელშეკრულება წარმოადგენს ერთ მთლიან შეთანხმებას მხარეთა შორის ხელშეკრულების საგანთან დაკავშირებით და, ამ მხრივ, მხარეთა შორის არ არსებობს სხვა მავალდებულებელი, სამართლებრივი ძალის მქონე, შეთანხმება. 

2.2. ხელშეკრულება შედგენილია, განიმარტება და რეგულირდება კანონმდებლობის შესაბამისად.

2.3. ხელშეკრულებაში გამუქებულად მოცემული ტერმინები უნდა განიმარტოს მე-9 მუხლში მოცემული დეფინიციების შესაბამისად.

2.4. ხელშეკრულებაში მხოლობით რიცხვში გამოყენებული სიტყვები, კონტექსტის შესაბამისად,  გულისხმობს მრავლობითს და პირიქით.

2.5. ხელშეკრულების რომელიმე ნაწილის ბათილობა არ იწვევს მთლიანად ხელშეკრულების ან/და მისი სხვა ნაწილების ბათილობას. 

2.6. ხელშეკრულებაში ცვლილებებისა, დამატებების და დაზუსტებების შეტანა შესაძლებელია მხოლოდ მხარეთა მიერ ხელმოწერილი ხელშეკრულების დანართით ან ხელშეკრულებით გათვალისწინებული კომუნიკაციის ერთ-ერთი ფორმით მხარეთა მიერ შეთანხმებული ხელშეკრულების დანართით. 

2.7. ხელშეკრულება მთლიანად, ვალდებულებებითა და უფლებებით, ვრცელდება და სავალდებულოა მხარეთა უფლებამონაცვლეების, თუ მემკვიდრეებისათვის/ სამართალმემკვიდრეებისათვის, თუ ხელშეკრულება ან/და კანონმდებლობა სხვა რამეს არ ითვალისწინებს. შემსრულებელი უფლებამოსილია ხელშეკრულებით ნაკისრი ვალდებულებების შესრულება გადაანდოს საკუთარ ქვეკონტრაქტორებს.

2.8. თუ რომელიმე სახელმწიფო ორგანოს მიერ გაცემულ ნებართვაში/თანხმობაში/უფლებაში/ლიცენზიაში შესაბამისი სამუშაოების დასრულებისათვის მითითებულია იმაზე ნაკლები ვადა, ვიდრე ამავე სამუშაოების შესრულებისათვის განსაზღვრულია ხელშეკრულებით, მხოლოდ ამ კონკრეტული ნებართვით/თანხმობით/უფლებით/ლიცენზიით განსაზღვრული სამუშაოებისათვის უპირატესობა ენიჭება ნებართვას/თანხმობას/უფლებას/ლიცენზიას. 
3. განცხადებები, გარანტიები და განგრძნობადი ვალდებულებები

3.1. თითოეული მხარე აცხადებს და იძლევა გარანტიას, რომ:

3.1.1. ხელშეკრულების დადების/ ხელმოწერის მომენტისთვის არის ქმედუნარიანი;

3.1.2. ხელშეკრულების დადების/ ხელმოწერისა და შესრულებისათვის საჭირო უფლებამოსილების მიზნით მის მიერ მოპოვებული იქნა და ხელშეკრულების მოქმედების ვადის განმავლობაში შენარჩუნებულ იქნება, ყველა აუცილებელი თანხმობა, ნებართვა, ლიცენზია, ავტორიზაცია, თუ მინდობილობა; 

3.1.3. ხელშეკრულება იდება და სრულდება მის მიერ ნებაყოფლობით, მეორე მხარის ან მესამე პირის მხრიდან მის მიმართ ძალადობის, მუქარის, მოტყუების, შეცდომის ან/და რაიმე სხვა გარემოების გამოყენების გარეშე;

3.1.4. მის მიერ ხელშეკრულების დადება ან/და შესრულება არ მოდის წინააღმდეგობაში კანონმდებლობასთან, სანქციებთან, საერთაშორისო ნორმებთან, საკუთარ წესდებასთან, გადაწყვეტილებებთან, სადამფუძნებლო ან/და სხვა სახის დოკუმენტებთან (ასეთის არსებობის შემთხვევაში), არ იწვევს სხვა სახელშეკრულებო ურთიერთობებით ნაკისრი/ განსაზღვრული ვალდებულებ(ებ)ის დარღვევას და არ წარმოშობს მესამე პირ(ებ)ისათვის ხელშეკრულებაზე შეცილების უფლებას;

3.1.5. ხელშეკრულების ფარგლებში მოქმედებს და იმოქმედებს კანონმდებლობის და სანქციების დაცვით და ყველაფერს აკეთებს/ გააკეთებს კანონმდებლობასთან/ სანქციებთან შესაბამისობაში ყოფნისთვის; 

3.1.6. მასზე ან/და პირზე, რომელიც პირდაპირ ან არაპირდაპირ აკონტროლებს ან ფლობს მას (შემდგომში - შემსრულებლის მაკონტროლებელი პირი), ხელშეკრულების გაფორმების მომენტში არ ვრცელდება და მომავალში არ გავრცელდება,  ნებისმიერი სანქცია ან/და ნებისმიერი სანქციით გათვალისწინებული ან/და მოთხოვნილი ნებისმიერი შეზღუდვა, მოთხოვნა ან/და აკრძალვა;

3.1.7. ხელშეკრულების დადების/ ხელმოწერის მომენტისთვის, მისთვის არ არის ცნობილი რაიმე ისეთი გარემოების არსებობის შესახებ, რომელიც შეუძლებელს გახდის მხარეთა მიერ ხელშეკრულებით ნაკისრი ვალდებულებების სრულად და ჯეროვნად შესრულებას, ხოლო, ხელშეკრულების დადების/ ხელმოწერის შემდგომ, ასეთი გარემოების წარმოშობის შემთხვევაში, ის დაუყოვნებლივ შეატყობინებს აღნიშნულის თაობაზე მეორე მხარეს;

3.1.8. სრულად და ჯეროვნად დაიცავს გარემოს დაცვასთან დაკავშირებული მოთხოვნები;

3.1.9. კანონმდებლობის შესაბამისად უზრუნველყოფს ნარჩენების შეგროვებას, ტრანსპორტირებასა და დამუშავებას (ასეთის არსებობის შემთხვევაში).

3.1.10. სრულად და ჯეროვნად დაიცავს შრომის უსაფრთხოების ნორმებს;

3.1.11. სრულად და ჯეროვნად დაიცავს მომსახურების შესაბამის ბაზარზე დადგენილ ადგილობრივ და საერთაშორისო საუკეთესო სტანდარტებს

3.2 მხარეები უფლებამოსილნი არიან, იმოქმედონ და განახორციელონ ნებისმიერი ქმედება, მიიღონ ნებისმიერი ზომა სანქციებთან ან/და კანონმდებლობასთან შესაბამისობის მიზნით. ამ მხრივ, შეუზღუდავად, დამკვეთი უფლებამოსილია, საკუთარი გადაწყვეტილებით დაუყოვნებლივ შეწყვიტოს, შეაჩეროს ან/და უარი თქვას შემსრულებელთან ნებისმიერი ტიპის ურთიერთობაზე, შეაჩეროს/ გააუქმოს/ უარი თქვას ნებისმიერი გადარიცხვის (მათ შორის მომსახურების საფასურის გადახდის) ან/და დავალების შესრულებაზე ან/და განახორციელოს სხვა ნებისმიერი ქმედება რაც აუცილებელია სანქციებთან ან/და კანონმდებლობასთან შესაბამისობაში ყოფნის მიზნებისათვის.

3.3 მხარეები აცხადებენ და აცნობიერებენ, რომ მხარეები დებენ/ აფორმებენ/ ასრულებენ წინამდებარე ხელშეკრულებას, მხოლოდ ზემოაღნიშნული განცხადებების და გარანტიების საფუძველზე და მათზე დაყრდნობით.

3.4 მხარე დაუყოვნებლივ შეატყობინებს მეორე მხარეს ყველა იმ გარემოებ(ებ)ის შესახებ, რომელიც შეიძლება წინააღმდეგობაში მოვიდეს მის აღნიშნულ განცხადებებთან და გარანტიებთან ან/და გამოიწვიოს მათი დარღვევა. შეტყობინება უნდა მოიცავდეს ინფორმაციას მხარის სამოქმედო გეგმასთან დაკავშირებით.

3.5 შემსრულებელი ვალდებულია დამკვეთს წარუდგინოს საბანკო გარანტია, რომელიც დამკვეთის მიერ გამოყენებული იქნება ხელშეკრულებით გათვალისწინებული შემსრულებლის ვალდებულებების შესრულების უზრუნველყოფის მიზნით, ამ ხელშეკრულებით დადგენილი წესით. შემსრულებელი ვალდებულია საბანკო გარანტია წარადგინოს ხელშეკრულების ხელმოწერიდან 7 (შვიდი) კალენდარული დღის ვადაში, მაგრამ, ნებისმიერ შემთხვევაში, არაუგვიანეს მომსახურების დაწყებიდან 1 (ერთი) კალენდარულ დღეში და მისი მოქმედების ვადა 30 (ოცდაათი) კალენდარული დღით უნდა აღემატებოდეს მომსახურების შესრულების საერთო ვადას. იმ შემთხვევაში, თუ შემსრულებელი ვერ წარუდგენს დამკვეთს შესაბამისად შედგენილ საბანკო გარანტიას ხელშეკრულებით განსაზღვრულ ვადაში, დამკვეთი უფლებამოსილია, შეაჩეროს ან შეწყვიტოს ხელშეკრულება ან შემსრულებლისათვის გადასახდელი თანხიდან (მათ შორის, რელევანტურობის შესაბამისად ერთჯერად, ყოველთვიური ან საბოლოო გადახდიდან) დააკავოს საბანკო გარანტიის ტოლი ან/და პროპორციული ოდენობის თანხა და საფასური სრულად აანაზღაუროს მხოლოდ ხელშეკრულებით გათვალისწინებული მომსახურების შესრულებისა და შესაბამისი მიღება-ჩაბარების აქტის გაფორმების შემდეგ. ამასთან, დამკვეთი უფლებამოსილია, საბანკო გარანტიიდან დაქვითოს ნებისმიერი და ყველა პირგასამტეხლო, რომელიც გათვალისწინებულია ხელშეკრულებით ან/და ის თანხა, რომელიც საჭიროა იმ ზიანის (ზარალის) საკომპენსაციოდ, რომელიც მიადგა შემსრულებელს ან/და ნებისმიერ მესამე პირს მომსახურების ან მისი ნაწილის შეთანხმებულ ვადაში დაუსრულებლობით, ან შემსრულებლის მიერ ხელშეკრულებით ნაკისრი ვალდებულებების შეუსრულებლობის ან/და არაჯეროვანი შესრულების შედეგად, ასეთის არსებობის შემთხვევაში. იმ შემთხვევაში, თუ ხელშეკრულება შეწყდა შემსრულებლისგან დამოუკიდებელი მიზეზით, ამ მუხლით გათვალისწინებული საბანკო გარანტიის ფარგლებში დაკავებული თანხები შემსრულებელს დაუბრუნდება შეწყვეტის თარიღისთვის შესრულებული სამუშაოების პროპორციულად.
4. კომუნიკაცია

4.1. მხარეთა შორის ხელშეკრულების ცვლილებასთან/დამატებასთან/დაზუსტებასთან ან ხელშეკრულებიდან გამომდინარე მხარეთა უფლებებთან და ვალდებულებებთან დაკავშირებული კომუნიკაციები უნდა ატარებდეს წერილობით ფორმას, კერძოდ, მიეწოდოს მხარეს პირადად, საფოსტო გზავნილის,  ელექტრონული ფოსტის ან დისტანციური კომუნიკაციის ფუნქციის მქონე დამკვეთის პროდუქტის გამოყენებით ან/და ისეთი ციფრული დისტანციური კომუნიკაციის საშუალებებით, როგორიცაა WhatAapp/Viber და სხვა. შერჩეული ციფრული დისტანციური საკომუნიკაციო საშუალება წინასწარ ეცნობება შემსრულებელს.

4.2. ნებისმიერი ასეთი კომუნიკაცია მიღებულად ითვლება ადრესატის მიერ მისი მიღების დღეს, თუ კომუნიკაციის მიღება დადასტურებულია ადრესატის მიერ. თუ კომუნიკაციის მიღება არ არის დადასტურებული ადრესატის მიერ, ნებისმიერი ასეთი კომუნიკაცია მიიჩნევა სათანადო წესის შესაბამისად გაგზავნილად და მიღებულად გაგზავნის თარიღიდან მეორე სამუშაო დღეს.  კომუნიკაცია მიღებულად ითვლება გაგზავნის თარიღიდან მეორე სამუშაო დღეს იმ შემთხვევაშიც, თუ კომუნიკაციის გამგზავნ მხარეს კომუნიკაცია დაუბრუნდება გაგზავნილ მისამართზე ადრესატის ადგილსამყოფელის არარსებობის გამო, ხელშეკრულებაში მითითებული/ხელშეკრულების შესაბამისად შეტყობინებული საკონტაქტო მონაცემები აღმოჩნდება არასწორი, ადრესატი უარს განაცხადებს კომუნიკაციის მიღებაზე, ან თავს აარიდებს მის მიღებას.

4.3. მხარეები ურთიერთობას განახორციელებენ ხელშეკრულებით განსაზღვრულ მისამართებზე/ საკონტაქტო მონაცემებზე. მხარე ვალდებულია აღნიშნული მისამართ(ებ)ის ან მათი რომელიმე მონაცემის ცვლილების შესახებ დროულად აცნობოს მეორე მხარეს ხელშეკრულებით განსაზღვრული კომუნიკაციის ერთ-ერთი ფორმით, წინააღმდეგ შემთხვევაში, მხარის მიერ აღნიშნულ მისამართზე განხორციელებული ურთიერთობა (შეტყობინების გაგზავნა და სხვა) ჩაითვლება ჯეროვნად შესრულებულად. 
5. კონფიდენციალურობა, პერსონალურ მონაცემთა დამუშავების პირობები და ინფორმაციული უსაფრთხოება

5.1. კონფიდენციალურობა:

5.1.1 მხარე უფლებამოსილია ხელშეკრულების ფარგლებში მიღებული ნებისმიერი ინფორმაცია (მათ შორის, ხელშეკრულების არსებობის, მასში მითითებული პერსონალური მონაცემების შესახებ) ხელმისაწვდომი გახადოს მხოლოდ მისი იმ თანამშრომლებისთვის, ან აფილირებული პირებისათვის, რომელთათვისაც აუცილებელია აღნიშნული ინფორმაციის ცოდნა ხელშეკრულების შესრულების მიზნებისთვის. მხარე ვალდებულია უზრუნველყოს, რომ აღნიშნული პირები იცნობდნენ ხელშეკრულებით გათვალისწინებულ კონფიდენციალურობის ვალდებულებებს და სრულად ასრულებდნენ მათ. 

5.1.2 მხარის მიერ ხელშეკრულების ფარგლებში მიღებული ნებისმიერი ინფორმაციის ნებისმიერი სხვა მესამე პირისთვის გამჟღავნება დასაშვებია მხოლოდ მეორე მხარის წინასწარი წერილობითი თანხმობით. მხარე ვალდებულია მესამე პირი დაავალდებულოს და შებოჭოს იმავე კონფიდენციალურობის ვალდებულებით, რაც ხელშეკრულებით ვრცელდება მხარეებზე და მხარე სრულად აგებს პასუხს მესამე პირის მიერ მისთვის გადაცემული ინფორმაციის კონფიდენციალურობის დაცვაზე.

5.1.3 კონფიდენციალურობის შესახებ ზემოაღნიშნული შეზღუდვა არ შეეხება ინფორმაციას ან ინფორმაციის გამჟღავნებას:

5.1.3.1 რომელიც კანონმდებლობის დარღვევის გარეშე იყო ცნობილი ინფორმაციის დამკვეთი მხარისათვის მეორე მხარის მიერ შესაბამისი ინფორმაციის მიწოდებამდე; 

5.1.3.2 რომლის გამჟღავნებაც მოხდება მხარეთა მიერ კანონმდებლობის მოთხოვნათა დაცვით და შესასრულებლად (მათ შორის, რომელიმე მხარის მიერ სასამართლო წესით მისი უფლებების განსახორციელებლად);

5.1.3.3 რომლის მოპოვებაც შესაძლებელია სხვა საჯაროდ ხელმისაწვდომი წყაროებიდან.

5.1.4 დამკვეთი უფლებამოსილია, საჭიროების შემთხვევაში, კანონმდებლობით განსაზღვრული მოთხოვნების შესრულების ფარგლებში/ მიზნებისთვის, დაფინანსების მოპოვების ფარგლებში/ მიზნებისთვის, მესამე პირებისგან აუდიტორული, საკონსულტაციო, საშემფასებლო, კვლევითი ან სხვა მსგავსი მომსახურების მიღების ფარგლებში/ მიზნებისთვის  ან/და დამკვეთის მიერ მესამე პირების წინაშე ხელშეკრულებით ნაკისრი ვალდებულებების შესრულების (მათ შორის  ვალდებულებების შესრულების მონიტორინგის ან/და ანგარიშგების ფარგლებში) ან/და ნებისმიერი სხვა ობიექტური გარემოების მიზნით, შემსრულებლის შესახებ ინფორმაცია (მათ შორის პერსონალური მონაცემები ან/და საბანკო საიდუმლოების შემცველი ინფორმაცია ან/და შემსრულებელთან გაფორმებული ნებისმიერი ხელშეკრულება ან/და შემსრულებლის მიერ შესრულებული მომსახურების შედეგი და მასთან დაკავშირებული ინფორმაცია) მიაწოდოს ნებისმიერ მესამე პირს (მათ შორის საერთაშორისო ფინანსურ ინსტიტუტებს,  დამკვეთის გარე აუდიტორებს, კონსულტანტებს, მრჩევლებს, კვლევით ორგანიზაციებს ან მსგავსი ფუნქციის მქონე სხვა მესამე პირებს). ამასთან ასეთი გადაცემული ინფორმაციის/ ხელშეკრულების კონფიდენციალურობის დაცვას უზრუნველყოფს, შესაბამისი ინფორმაციის/ ხელშეკრულების დამკვეთი მესამე პირი.

5.1.5 მხარეები დამატებით თანხმდებიან, რომ კონფიდენციალურობის დაცვის ვალდებულების მოქმედება გაგრძელდება ხელშეკრულების მოქმედების ვადის ნებისმიერი მიზეზით შეწყვეტის შემდეგ უვადოდ. 

5.2 პერსონალურ მონაცემთა დამუშავების პირობები:

5.2.1 შემსრულებელი ვალდებულია: 

5.2.1.1 კანონმდებლობითა და დამკვეთის მიერ განსაზღვრული სტანდარტების შესაბამისად, უზრუნველყოს პირის პერსონალური მონაცემების  დაცვა; 

5.2.1.2 შემსრულებელმა უნდა შეძლოს ამ ხელშეკრულების პირობებთან და კანონმდებლობასთან შესაბამისობის დადასტურება, ამასთან, დამკვეთის მოთხოვნის შემთხვევაში წარუდგინოს მას ანგარიში აღნიშნული ვალდებულების შესრულების უზრუნველსაყოფად მიღებული ზომებისა და დაგეგმილი ღონისძიებების შესახებ;

5.2.1.3 მისთვის გადაცემული მონაცემები დაამუშავოს მხოლოდ დამკვეთის დავალებით ან მითითებით, იმ ფარგლებში, იმ მიზნით და იმ ფორმით, რაც აუცილებელია ამ ხელშეკრულებით გათვალისწინებული მიზნების მისაღწევად და კანონმდებლობით დადგენილი მოთხოვნების შესაბამისად;

5.2.1.4 კანონმდებლობისა, ამ ხელშეკრულებისა და ამ სფეროში დამკვიდრებული საუკეთესო პრაქტიკის შესაბამისად, დაიცვას მონაცემთა უსაფრთხოება და მონაცემთა დამუშავების თანამდევი საფრთხეების ასაცილებლად მიიღოს შესაბამისი ტექნიკური და ორგანიზაციული ზომები, რომელიც შემსრულებელს საშუალებას მისცემს (ა) დაიცვას და უზრუნველყოს, პერსონალურ მონაცემთა და პერსონალურ მონაცემთა დამუშავების კონფიდენციალურობა, მთლიანობა და ხელმისაწვდომობა; და (ბ) აღკვეთოს, მონაცემთა დამუშავების არაავტორიზებული გამოყენება, არაავტორიზებული წვდომა ან პერსონალურ მონაცემთა დაცვის უსაფრთხოების სხვაგვარი დარღვევა;

5.2.1.5 დაუყოვნებლივ, არაუმეტეს 24 საათისა, წერილობით აცნობოს დამკვეთს მონაცემთა უსაფრთხოების დარღვევის/ინციდენტის შესახებ; დამკვეთის წინასწარი თანხმობისა და მასთან კოორდინაციის გარეშე, შემსრულებელს არ აქვს უფლება ინციდენტის თაობაზე ინფორმაცია მიაწოდოს მონაცემთა სუბიექტებს, ნებისმიერ მარეგულირებელ ორგანოს, მათ შორის პერსონალურ მონაცემთა დაცვის სამსახურს ან/და ნებისმიერ მესამე პირს. 

5.2.1.6 აწარმოოს წერილობითი ჩანაწერი დამკვეთის სახელით/დავალებით განხორციელებული ყველა კატეგორიის დამუშავების შესახებ და წარუდგინოს აღნიშნული ჩანაწერები დამკვეთს მოთხოვნის შემთხვევაში;

5.2.1.7 უზრუნველყოს, რომ მისი ნებისმიერი თანამშრომელი, რომელიც მონაწილეობს მონაცემთა დამუშავებაში ან/და აქვს წვდომა პერსონალურ მონაცემებთან, არ გასცდეს მისთვის მინიჭებული უფლებამოსილების ფარგლებს, დაიცვას პერსონალურ მონაცემთა საიდუმლოება და კონფიდენციალურობა, მათ შორის, სამსახურებრივი უფლებამოსილების შეწყვეტის შემდეგ;

5.2.1.8 ხელშეკრულების მოქმედების ვადის განმავლობაში დამკვეთის მითითებით, ნებისმიერ დროს ან მხარეთა შორის ხელშეკრულების შეწყვეტისას (მათ შორის ვადის გასვლისას), უკან დააბრუნოს დამკვეთისგან ხელშეკრულების მოქმედების პერიოდში მიღებული ნებისმიერი პერსონალური მონაცემი, მათი ასლები და წაშალოს და გაანადგუროს ისინი, თუ მათი შენახვის ვალდებულება კანონმდებლობით არ არის დადგენილი. შემსრულებელმა პერსონალურ მონაცემთა განადგურებიდან 5 (ხუთი) კალენდარული დღის ვადაში წერილობით უნდა დაადასტუროს, რომ შეწყვიტა მონაცემთა დამუშავება და გაანადგურა პერსონალური მონაცემები;

5.2.1.9 კანონმდებლობით დადგენილ ვალდებულებებთან შესაბამისობის უზრუნველსაყოფად დამკვეთს მიაწოდოს სათანადო ინფორმაცია და ხელი შეუწყოს მის მიერ მონაცემთა დამუშავების მონიტორინგის განხორციელებას; 

5.2.1.10 მიიღოს სათანადო ორგანიზაციულ-ტექნიკური ზომები, რათა დაეხმაროს დამკვეთს მის მიერ მონაცემთა სუბიექტის უფლებების განხორციელებასთან დაკავშირებული ვალდებულებების შესრულებაში, მათ შორის, შემსრულებელი ვალდებულია დაუყოვნებლივ შეასრულოს დამკვეთის ყველა მოთხოვნა, რომელიც დაკავშირებულია მონაცემთა სუბიექტების პერსონალურ მონაცემთა გასწორებასთან, განახლებასთან, შევსებასთან, გადაცემასთან, წაშლასთან, დაბლოკვასთან, პორტირებასთან ან სხვაგვარად დამუშავებასთან, ან დამუშავების შეწყვეტასთან, შემცირებასთან ან გამოსწორებასთან, თუ არ არსებობს ასეთი მოთხოვნის უფლების შეზღუდვის კანონმდებლობით/მონაცემთა დაცვის კანონმდებლობით, პირდაპირ გათვალისწინებული საფუძველი;

5.2.1.11 გაუწიოს დამკვეთს დახმარება მონაცემთა უსაფრთხოებასთან, პერსონალური მონაცემების უსაფრთხოების დარღვევების შესახებ შეტყობინებასთან, და მონაცემთა დაცვაზე ზემოქმედების შეფასებებთან დაკავშირებული ვალდებულების შესრულებაში.
6 მხარეთა პასუხისმგებლობა

6.1 რამდენადაც, მხარეები აცნობიერებენ პროექტის მნიშვნელობას, მომსახურების (ყველა ფაზის/ეტაპის ერთობლივად) არაჯეროვანი განხორციელებისაგან მომდინარე რისკებს, ასევე, რამდენადაც მხარეები აცნობიერებენ ამ ხელშეკრულებით გათვალისწინებული პასუხისმგებლობის ზომებთან ასოცირებულ კომერციულ რისკებს, მხარეები თანხმდებიან შემდეგ პირობებზე:

6.1.1 შემსრულებლის მიერ სამუშაოების დაწყების ვადის დარღვევის შემთხვევაში, დამკვეთი უფლებამოსილია დააკისროს შემსრულებელს პირგასამტეხლო 300 (სამასი) ლარის ოდენობით თითოეულ ვადაგადაცილებულ დღეზე.

6.1.2 დამკვეთის მიერ განახლებული გეგმა-გრაფიკის მოთხოვნიდან მაქსიმუმ 3 (სამი) სამუშაო დღეში სამუშაოების გეგმა-გრაფიკის წარმოუდგენლობის შემთხვევაში, დამკვეთი უფლებამოსილია დააკისროს  შემსრულებელს პირგასამტეხლო 300 (სამასი)  ლარის ოდენობით თითოეულ ვადაგადაცილებულ დღეზე.

6.1.3 შემსრულებლის მიერ სამუშაო პროცესში კალენდარულ გეგმა-გრაფიკთან მიმართებით ფაქტობრივად შესრულებული სამუშაოების ჩამორჩენის შემთხვევაში,  დამკვეთი უფლებამოსილია, შემსრულებელს დააკისროს პირგასამტეხლო 300 (სამასი) ლარის ოდენობით ჩამორჩენის ყოველი კვირისათვის.

6.1.4 იმ შემთხვევაში, თუ შემოწმებისას დადგინდება, რომ შემსრულებელი კონკრეტული მომენტისთვის არღვევს ხელშეკრულების სპეციალური პირობებით განსაზღვრულ სამუშაო რეჟიმს დამკვეთის წინასწარი შეტყობინების გარეშე, დამკვეთი უფლებამოსილია შემსრულებელს დააკისროს პირგასამტეხლო თითოეულ შემთხვევაზე 300 (სამასი) ლარის ოდენობით. იმ შემთხვევაში, თუ დამკვეთის შრომის უსაფრთხოების ან/და გარემოს დაცვის სამსახურების მიერ სამუშაოების შემოწმებისას დადგინდება შრომის უსაფრთხოების ან/და გარემოს დაცვის წესების დარღვევა, დამკვეთი უფლებამოსილია დააკისროს  შემსრულებელს საჯარიმო სანქცია 300 (სამასი) ლარის ოდენობით დარღვევის თითოეული შემთხვევისთვის.

6.1.5 თუ შემსრულებელი ვერ უზრუნველყოფს მომსახურების შესრულებას შეთანხმებულ ვადაში (მათ შორის შუალედური შესრულებების ჩაბარებას შუალედურ ვადებში) დამკვეთი უფლებამოსილია, შემსრულებელს დააკისროს პირგასამტეხლო ხელშეკრულების ჯამური ღირებულების 0.3% (ნოლი მთელი სამი პროცენტი) ყოველი ვადაგადაცილებული დღისთვის. 

6.1.6 ზედამხედველი ინჟინრის მიერ წუნდებული სამუშაოს გამოსწორების მიზნით წერილობით განსაზღვრული ხარვეზის აღმოფხვრისთვის განსაზღვრული გონივრული ვადის დარღვევის შემთხვევაში, ზედამხედველი ინჟინერი (თავად ან დამკვეთის მეშვეობით) უფლებამოსილია, შემსრულებელს დააკისროს პირგასამტეხლო 300 (სამასი) ლარის ოდენობით თითოეულ ვადაგადაცილებულ დღეზე.

6.1.7 იმ შემთხვევაში, თუ დამკვეთი დაარღვევს წინამდებარე ანგარიშსწორების პირობებს, მაშინ შემსრულებელი უფლებამოსილია დააკისროს დამკვეთს პირგასამტეხლო თითოეული ვადაგადაცილებული დღისთვის გადასახდელი თანხის 0.1%-ის (ნული მთელი ერთი პროცენტი) ოდენობით. 

6.2 მხარეები იღებენ ვალდებულებას აუნაზღაურონ ერთმანეთს მათ მიერ ხელშეკრულების სრულად ან ნაწილობრივ შეუსრულებლობის ან არაჯეროვნად შესრულების ან/და ნებისმიერი განზრახი ან გაუფრთხილებელი ქმედების შედეგად მიყენებული ზიანი/ზარალი (მათ შორის მესამე პირების მიერ მხარეთათვის დაწესებული ნებისმიერი ჯარიმა/ გადასახდელი) კანონმდებლობით ან/და ხელშეკრულებით დადგენილი წესით, ხოლო ზიანის/ზარალის ანაზღაურება მხარეებს არ ათავისუფლებს ხელშეკრულებით ნაკისრი ვალდებულებების შესრულებისაგან (გადახდისაგან). 

6.3 მხარეები პასუხს არ აგებენ ხელშეკრულებით გათვალისწინებული ნებისმიერი ვალდებულების დარღვევისთვის, თუ ამგვარი დარღვევის ფაქტი გამოწვეულია მხარეთა მიერ ხელშეკრულებაში გათვალისწინებული საფუძვლით სანქციებთან ან/და კანონმდებლობასთან შესაბამისობის მიზნით განხორციელებული ქმედებით ან უმოქმედობით.

6.4 ქვეკონტრაქტორის მიერ (ასეთის არსებობის შემთხვევაში) ხელშეკრულებით ნაკისრი ვალდებულების შეუსრულებლობისათვის ან/და არაჯეროვანი შესრულებისათვის, მათ შორის ერთმნიშვნელოვნად ნებისმიერი სახის ზიანისათვის (ზარალისათვის) პასუხისმგებლობა დაეკისრება შემსრულებელს.

6.5 მხარეთა უფლებების შეუზღუდავად, მხარეები თანხმდებიან, რომ ზიანის (ზარალის) ანაზღაურება - ფულადი კომპენსაცია (მათ შორის მხარეთა მიერ შეთანხმებული პირგასამტეხლოს გადახდა), შესაძლოა სათანადოდ ვერ აკომპენსირებდეს ხელშეკრულებით განსაზღვრული რომელიმე პირობის დარღვევით გამოწვეულ ზიანს, რის გამოც მხარე უფლებამოსილია, განსაკუთრებული ზიანის დამტკიცების გარეშე, მიმართოს სასამართლოს მეორე მხარის წინააღმდეგ ბრძანების/ განჩინების/ აკრძალვის/ შეზღუდვის მიღების მიზნით, რათა აღნიშნულ მხარეს დაევალოს ან აეკრძალოს გარკვეული მოქმედებების შესრულება, ან/და მიმართონ სხვა შესაფერის სამართლებრივ ზომებს. 

6.6 ხელშეკრულების შეწყვეტის შემთხვევაში, შემსრულებელი ვალდებულია დაუბრუნოს დამკვეთს ყველაფერი, რაც მან მიიღო ხელშეკრულებით განსაზღვრული ვალდებულებების შესასრულებლად (მათ შორის ერთმნიშვნელოვნად გადახდილი საფასური (ასეთის არსებობის შემთხვევაში)), გარდა იმ შემთხვევისა, როდესაც ხელშეკრულება წყდება დამკვეთის მიერ ცალმხრივად, მიზეზის გარეშე. იმ შემთხვევაში, თუ ხელშეკრულება წყდება შემსრულებლის მიერ ცალმხრივად, ყოველგვარი მიზეზის გარეშე იმგვარად, რომ დამკვეთს არ მიეცა სათანადო დრო ალტენრატიული შემსრულებლის მოძიების ან/და ხელშეკრულების წალმხრივად შეწყვეტისგან მომდინარე ზიანის პრევენციისათვის, შემსრულებელი ვალდებულია აუნაზღაუროს დამკვეთს ამგვარი შეწყვეტისაგან მიყენებული ზიანი.
7 ხელშეკრულების მოქმედება და შეწყვეტა

7.1 ხელშეკრულება ძალაში შედის მხარეთა მიერ მისი ხელმოწერის მომენტიდან და მოქმედებს ხელშეკრულების სპეციალურ პირობებში მითითებული ვადით. 

7.2 ხელშეკრულების შეწყვეტა ან/და მოქმედების ვადის გასვლა მხარეებს არ ათავისუფლებთ ხელშეკრულების მოქმედების ვადის გასვლამდე არსებული შეუსრულებელი ვალდებულებების და ხელშეკრულებით განსაზღვრული განგრძობადი ვალდებულებების შესრულების ვალდებულებისგან.

7.3 დამკვეთი უფლებამოსილია ხელშეკრულების მოქმედების ვადის გასვლამდე სრულად ან ნაწილობრივ შეწყვიტოს და უარი თქვას ხელშეკრულებაზე/მომსხურებაზე:    

7.3.1 თუ შემსრულებელი არ დაიწყებს სამუშაოებს დამკვეთის მიერ მისთვის განსაზღვრული თარიღიდან 5 (ხუთი) კალენდარული დღის განმავლობაში;

7.3.2 თუ შემსრულებელი მიატოვებს სამუშაოებს ან სხვაგვარად გამოხატავს განზრახვას, რომ აღარ აპირებს ხელშეკრულებით გათვალისწინებული მომსახურების შესრულებას;

7.3.3 თუ შემსრულებელი დამკვეთის ან ზედამხედველი ინჟინრის მიერ განსაზღვრული გონივრული ვადის ამოწურვიდან 7 (შვიდი) დღის ვადაში არ აღმოფხვრის წუნდებულ სამუშაოს ან დაარღვევს ხელშეკრულებით გათვალისწინებულ სხვა ვალდებულებას და არ გამოასწორებს დამკვეთის მიერ დადგენილ გონივრულ ვადაში;

7.3.4 თუ შემსრულებელი გაკოტრდება ან მის მიმართ დაიწყება გადახდისუუნარობის საქმის წარმოება, დაიწყება მისი ლიკვიდაცია (მათ შორის ნებაყოფლობითი) ან ადგილი ექნება ისეთ შემთხვევას, რომელიც იწვევს მსგავს მოქმედებებს ან მსგავს შედეგებს;

7.3.5 თუ შემსრულებელი დაარღვევს ხელშეკრულებით გათვალისწინებულ კონფიდენციალურობის ვალდებულებას; 

7.3.6 თუ შემსრულებელი მისცემს ან შესთავაზებს (პირდაპირ ან ირიბად) ნებისმიერ მესამე პირს ნებისმიერი სახის ქრთამს, საჩუქარს, გასამრჯელოს, საკომისიოს ან სხვა ღირებულ საგანს, რათა წაახალისოს ან დააჯილდოვოს ხელშეკრულებასთან დაკავშირებით რაიმე შესრულება ან შესრულების დაპირება ან ხელშეკრულებასთან დაკავშირებით ნებისმიერი მხარის მიმართ უპირატესობის ან უარყოფითი დამოკიდებულების გამოხატვა ან გამოხატვის დაპირება.

7.3.7 ნებისმიერ დროს ცალმხრივად.

7.4 თუ მხარე ხელშეკრულების საფუძველზე და მის შესაბამისად, მიიღებს ხელშეკრულების ცალმხრივად სრულად ან ნაწილობრივ შეწყვეტის გადაწყვეტილებას, ვალდებულია შეატყობინოს მეორე მხარეს მიღებული გადაწყვეტილება, მისი მიღების საფუძველი და ამოქმედების თარიღი. ზემოაღნიშნულის საფუძვლების არსებობისას, დამკვეთი შემსრულებელს ხელშეკრულების შეწყვეტის შესახებ გადაწყვეტილებას შეატყობინებს 7 (შვიდი) კალენდარული დღით ადრე შეტყობინების გაგზავნის გზით, ხოლო თუ სახეზეა 7.3.4 ან 7.3.6 მუხლით გათვალისწინებული შემთხვევები, დამკვეთი უფლებამოსილია ხელშეკრულება შეწყვიტოს დაუყოვნებლივ.
 
7.5 ხელშეკრულების დამკვეთის მხრიდან ცალმხრივად, ყოველვარი მიზეზის გარეშე, შეწყვეტის შემთხვევაში, დამკვეთი გადაუხდის შემსრულებელს მომსახურების საფასურს მის მიერ ფაქტობრივად შესრულებული მომსახურების შესაბამისად. 

7.6 ხელშეკრულების შეწყვეტის შემდგომ, დამკვეთი უფლებამოსილია თვითონ დაასრულოს სამუშაოები ან/და უზრუნველყოს სამუშაოების ნებისმიერი სხვა პირის მიერ დასრულება, შემსრულებლისთვის ყოველგვარი დამატებითი თანხმობის ან/და ანაზღაურების გარეშე.

7.7 ხელშეკრულების შეწყვეტის შეტყობინების მიღების შემდეგ, შემსრულებელმა უნდა მიიღოს ყველა ზომა, რომ სამუშაოები დატოვოს უსაფრთხო მდგომარეობაში და ზედამხედველ ინჟინერს დასადასტურებლად წარუდგინოს შესრულებული სამუშაოების მოცულობა და ღირებულება საშემსრულებლო დოკუმენტებთან ერთად, ასევე ნებისმიერი და ყველა სხვა დოკუმენტი, რომელიც საჭირო და აუცილებელი იქნება მხარეთა შორის საბოლოო ანგარიშსწორებისათვის. 

7.8 ხელშეკრულების შეწყვეტის შემდეგ დამკვეთი უფლებამოსილია:

(ა) დაუკავოს შემსრულებელს ნებისმიერი მიმდინარე და შემდგომი ანაზღაურება, ვიდრე დადგინდება შესრულებული სამუშაოების, მიყენებული ზიანისა და დეფექტების აღმოფხვრის, ასეთის არსებობის შემთხვევაში, ხარჯები, ვადაგადაცილების ზარალის ან/და სხვა ჯარიმების/პირგასამტეხლოების ოდენობა, ასეთის არსებობის შემთხვევაში და დამკვეთის მიერ გაწეული ყველა სხვა ხარჯი, რომელიც გაიღო მან სამუშაოების დასრულებისათვის; ან/და

(ბ) მოითხოვოს შემსრულებლისგან ან მისთვის გადასახდელი ნებისმიერი ანაზღაურებიდან დაქვითოს, დამკვეთისთვის მიყენებული ნებისმიერი ზიანის ან ზარალის და სამუშაოების დასრულებასთან დაკავშირებული დამკვეთის მიერ გაწეული ზედმეტი ხარჯების საკომპესაციო თანხა.

7.9 ხელშეკრულების 7.3.7 მუხლით გათვალისწინებულ შემთხვევაში, ზედამხედველმა ინჟინერმა, შეძლებისდაგვარად მოკლე ვადაში, უნდა განსაზღვროს შესრულებული სამუშაოს ღირებულება და გასცეს გადახდის ინსტრუქცია, რომელშიც მოცემული უნდა იყოს: 

(ა) გადასახდელი თანხის მოცულობა; 

[bookmark: _GoBack](ბ) სამუშაოებისთვის შეკვეთილი დანადგარებისა და მასალების ხარჯები, რომლებიც მიეწოდა დამკვეთს და რომელთა მიღების ვალდებულებაც აქვს დამკვეთს. დამკვეთის მიერ თანხის გადახდისას ასეთი დანადგარები და მასალები ხდება დამკვეთის საკუთრება, ხოლო შემსრულებელი ვალდებულია გადასცეს ისინი დამკვეთს. ყოველგვარი ეჭვის გამორიცხვის მიზნით, მხარეები ადასტურებენ, რომ დამკვეთის მიერ სავალდებულოდ მისაღებ დანადგარებსა და მასალებში მოიაზრება მხოლოდ ისეთი სპეციფიკური დანადგარები და მასალა, რომელსაც შემსრულებელი შეიძენს დამკვეთის მოთხოვნის შესაბამისად და მათში არ მოიაზრება ინერტული და სხვა სტანდარტული სამშენებლო მასალები, რომლებიც გამოიყენება სამშენებლო/სარემონტო სამუშაოების ფარგლებში.

7.10 შემსრულებელი უფლებამოსილია შეწყვიტოს ხელშეკრულება, თუ:

(ა)  ვერ მიიღებს შესრულებული საფასურს ხელშეკრულებით გათვალისწინებული ფინანსური ანგარიშსწორების პერიოდის ამოწურვიდან 20 (ოცი) კალენდარული დღის ვადაში და აღნიშნულის შესახებ არ იქნება ინფორმაცია/ახსნა-განმარტება მიწოდებული დამკვეთის მიერ.

(ბ)   ზედამხედველი ინჟინერი არ გასცემს თანხმობას ან მოტივირებულ უარყოფას ხელშეკრულებით განსაზღვრული ვადიდან 14 (თოთხმეტი) კალენდარული დღის განმავლობაში შემსრულებლის მიერ წარმოდგენილ ინვოისსა და საშემსრულებლო დოკუმენტებზე.

(გ)   დამკვეთი არსებითად დაარღვევს ხელშეკრულებით გათვალისწინებულ ვალდებულებებს და არ გამოასწორებს მათ, შემსრულებლის მიერ განსაზღვრულ გონივრულ ვადაში.

7.11 ხელშეკრულების ნებისმიერი მიზეზით შეწყვეტის შემთხვევაში, შემსრულებელმა დროულად უნდა:

(ა)  შეწყვიტოს ყველა მიმდინარე და შემდგომი სამუშაო, გარდა ისეთი სამუშაოსი, რომლის შესრულებასაც ზედამხედველი ინჟინერი დაავალებს სიცოცხლის ან ქონების დაცვის, ან უსაფრთხოების მიზნით;

(ბ)     გადასცეს დამკვეთს ყველა დოკუმენტი, დანადგარი, მასალები და სხვა სამუშაო, რომელთათვისაც შემსრულებელს მიღებული აქვს ანაზღაურება ან რომელი სამუშაოც ექვემდებარება ანაზღაურებას დამკვეთის მიერ, და

(გ)  გაიტანოს სამშენებლო/სამუშაო მოედნიდან ყველა სახის საქონელი, გარდა იმისა, რაც საჭიროა უსაფრთხოებისთვის და დატოვოს სამშენებლო/სამუშაო მოედანი შეძლებისდაგვარად მოწესრიგებულ და უსაფრთხო მდგომარეობაში.

8 დავების გადაწყვეტა

8.1 ხელშეკრულებიდან გამომდინარე ნებისმიერი დავა (მათ შორის, ხელშეკრულების არსებობასთან ინტერპრეტაციასთან, შესრულებასთან, აღსრულებასთან ან/და ნამდვილობასთან/ ბათილობასთან დაკავშირებით) წყდება მხოლოდ საქართველოს სასამართლოების მიერ და მხოლოდ კანონმდებლობის გამოყენებით.  
9 ტერმინები

9.1 დამკვეთი - პირი, რომლის სრული რეკზივიტები მოცემულია ხელშეკრულებაში.

9.2 დანართი - ხელშეკრულებასთან დაკავშირებით მხარეთა შორის ნებისმიერი შეთანხმება რომელიც მონიშნულია როგორც ხელშეკრულების დანართი და რომელიც ცვლის, წყვეტს ან აზუსტებს ხელშეკრულებას.

9.3 კანონმდებლობა – საქართველოს მოქმედი საკანონმდებლო და კანონქვემდებარე ნორმატიული აქტები და საქართველოს ნორმატიულ აქტთა სისტემაში მოქცეული საერთაშორისო ხელშეკრულებები და შეთანხმებები.

9.4 მესამე პირი – ნებისმიერი პირი გარდა დამკვეთის ან/და შემსრულებლისა.

9.5 შემსრულებელი - პირი, რომლის სრული რეკვიზიტები მოცემულია ხელშეკრულებაში.

9.6 მომსახურება - ხელშეკრულებთ განსაზღვრული მომსახურება.

9.7 პირი – ფიზიკური პირ(ებ)ი, იურიდიული პირ(ებ)ი ან/და საქართველოს ან სხვა ქვეყნის კანონმდებლობით გათვალისწინებული სხვა ორგანიზაციული წარმონაქმნ(ებ)ი, რომელიც/ რომლებიც არ წარმოადგენს/ წარმოადგენენ იურიდიულ პირ(ებ)ს.

9.8 პროდუქტი - მომსხურების შედეგად მიღებული უძრავ–მოძრავი ნივთები და არამატერიალური ქონებრივი სიკეთე. 

9.9 სამუშაო დღე - დღე შაბათის, კვირის ან/და კანონმდებლობით განსაზღვრული ოფიციალური დასვენების დღეების გარდა.

9.10 სანქცია - გაერთიანებული სამეფოს საგარეო, თანამეგობრობისა და განვითარების ოფისის (Foreign, Commonwealth & Development Office) (რომლის მიერ დადგენილი სანქციები ადმინისტრირდება ფინანსური სანქციების იმპლემენტაციის სამსახურის მიერ (OFSI)), ამერიკის შეერთებული შტატების უცხოური აქტივების კონტროლის სამსახურის (OFAC) ან/და ევროპის კავშირის (EU) ან/და გაერთიანებული ერების უშიშროების საბჭოს (UNSC) ან/და მათი ნებისმიერი სამართალმემკვიდრის ან/და ნებისმიერი პირის, რომელიც იღებს გადაწყვეტილებებს, რომლებიც გავლენას ახდენენ მხარეებზე, მიერ დაწესებული/განსაზღვრული ან/და მოთხოვნილი ნებისმიერი და ყველა ქმედება ან ქმედების/მოქმედების აკრძალვა/შეზღუდვა, მათ შორის, შეუზღუდავად სარეგისტრაციის ადგილთან/ კონკრეტულ ტერიტორიაზე (მაგ. რუსეთის ფედერაცია, ირანი) საქმიანობასთან/ ტრანსპორტირებასთან/ ვაჭრობასთან (მაგ. ნავთობით ვაჭრობა) დაკავშირებული ქმედებები ან შეზღუდვები/აკრძალვები. 

9.11 საფასური - ხელშეკრულებით განსაზღვრული მომსახურების საფასური. 

9.12 ქვეკონტრაქტორი - მესამე პირი, რომელიც შემსრულებელთან იმყოფება ნებისმიერი ტიპის გარიგებაში (ვერბალურ/ წერილობით) და რომელიც შემსრულებლის დავალებით სრულად ან ნაწილობრივ ასრულებს დამკვეთის მიერ შემსრულებლისთვის ამ ხელშეკრულებით დაკვეთილ მომსახურებას და რომელიც შემსრულებლის მიერ დამკვეთთან უნდა შეთანხმდეს წინასწარ. 

9.13 ხელშეკრულება – წინამდებარე მომსახურების ხელშეკრულება და მისი ნებისმიერი დანართი (ასეთის არსებობის შემთხვევაში), რომელიც შეთანხმდება მხარეთა მიერ ხელშეკრულებასთან დაკავშირებით და რომელიც/ რომლებიც წარმოადგენს ხელშეკრულების განუყოფელ ნაწილს და მოქმედებს მასთან ერთად.

9.14 ტექნიკური სპეციფიკაცია - დოკუმენი,, რომელიც მოიცავს ხელშეკრულების ფარგლებში შესასრულებელი სამუშაოების ტექნიკურ დეტალებს, განმარტებებს, მეთოდოლოგიას და სხვა.

9.15 ნახაზ(ებ)ი - სამუშაოების ნახაზები, რა სახითაც გადასცემს დამკვეთი შემსრულებელს, მიუხედავად იმისა ერთვის თუ არ ისინი ხელშეკრულებას, მასში შეტანილი დამატებებისა და ცვლილებების გათვალისწინებით.

9.16 ცხრილ(ებ)ი - დოკუმენტი ან დოკუმენტების ერთობლიობა, მიუხედავად იმისა, ერთვის თუ არა ისინი ხელშეკრულებას და მოიცავს ხარჯთაღრიცხვას, სამუშაოების ყველა უწყისს, ჩამონათვალს და ა.შ.

9.17 დამკვეთის მასალა(ები) - მასალა(ები), რომელსაც ხელშეკრულების შესაბამისად დამკვეთი გადასცემს შემსრულებელს ხელშეკრულების შესრულების მიზნით. 
9.18 გადახდის სერტიფიკატ(ებ)ი - ე.წ. ფორმა N2 და ფორმა N3, რომელიც ასახავს შემსრულებლის მიერ კონკრეტული თარიღისთვის შესრულებულ და ასანაზღაურებლად წარმოდგენილ სამუშაოებს. დოკუმენტი საჭიროებს მხარეების ხელმოწერას.

9.19 ფარული სამუშაოების აქტი - ნიშნავს დოკუმენტი რომელსაც წარმოადგენს  შემსრულებელი დანართში N3 მოცემული ფორმით და ასახავს შესრულებული მუდმივი სამუშაოების იმ ნაწილის დასახელებასა და მოცულობას, რომელიც იფარება და აღარ არის ხილული. დოკუმენტი საჭიროებს მხარეთა ხელმოწერას.

9.20 გამოყენებული მასალების სერტიფიკატები - შემსრულებლის მიერ მომსახურების შესრულების დროს გამოყენებული ყველა მასალის, გარდა დამკვეთის მიერ მიცემული მასალისა, მწარმოებელი კომპანიის მიერ გაცემულ დოკუმენტი/სერთიფიკატი, რომელიც ადასტურებს გამოყენებული მასალის ხარისხსა და   ხელშეკრულებით გათვალისწინებულ მოთხოვნებთან შესაბამისობას.

9.21 მასალების ლაბორატორიული გამოცდის აქტი - აკრედიტირებული ლაბორატორიის მიერ გაცემულ დასკვნა, რომელიც ადასტურებს გამოყენებული ინერტული მასალის, ბეტონის, ასფალტის, ან/და სხვა საფარის, ან/და შესრულებული სამუშაოს ან/და გამოყენებული მასალის შესაბამისობას ხელშეკრულების მოთხოვნებთან.

9.22 მასალის გატანის აქტი/ტრანსფერი - დოკუმენტი, რომელიც იქმნება დამკვეთის მიერ შემსრულებლისთვის დამკვეთის მასალის გადაცემისას და მოიცავს ინფორმაციას გატანილი მასალების რაოდენობისა და პროექტის მაიდენტიფიცირებელი კოდის შესახებ. დოკუმენტი საჭიროებს მხარეთა ხელმოწერას.

9.23 მასალების  საბოლოო ჩამოწერის აქტი  - ნიშნავს დოკუმენტს, რომელსაც ქმნის შემსრულებელი დანართი N6-ის შესაბამისად და მომსახურების შესრულების შემდეგ  წარუდგენს დამკვეთს  შეთანხმებული ფორმით, სადაც მოცემულია ინფორმაცია გატანილი, გახარჯული, დაბრუნებული და დასაბრუნებელი მასალის შესახებ. დოკუმენტი საჭიროებს დამოწმებას  ზედამხედველი ინჟინრის ხელმოწერით.

9.24 ცვლილებების აქტი - ნიშნავს დოკუმენტს, რომელსაც ქმნის შემსრულებელი დანართი N7-ის ფორმით, რომელიც ასახავს ფაქტობრივად შესრულებული/შესასრულებელი იმ სამუშაოების აღწერილობას ან/და მოცულობებს, რომელსაც არ ითვალისწინებდა ხელშეკრულება ან ფაქტობრივად შესრულებული მოცულობები განსხვავდება სახელშეკრულებო მოცულობებისგან. ცვლილების აქტის ტექსტური ნაწილი ასახავს ინფორმაციას ცვლილების საჭიროებისა და სამუშაოების მიწოდების ვადების შესახებ. 

9.25 საშემსრულებლო ნახაზი - არის ფაქტობრივად შესრულებული მომსახურების ელექტრონული ვერსია.

9.26 მიღება-ჩაბარების აქტი - ნიშნავს შემსრულებლის მიერ დანართი N8-ის შესაბამისად შედგენილ და წარმოდგენილ და დამკვეთის მიერ დამოწმებულ დოკუმენტს, რომელიც ასახავს შეთანხმებას მხარეებს შორის მომსახურების ან მომსახურების ფარგლებში შესასრულებელი ცალკეული სამუშაოების შესრულებასა და მიღებასთან დაკავშირებით. 

9.27 ექსპლუატაციაში მიღების აქტი - ნიშნავს შემსრულებლის მიერ დანართი N9-ის შესაბამისად მომზადებულ და წარმოდგენილ და დამკვეთის მიერ დამოწმებულ დოკუმენტს, რომელიც ასახავს ხელშეკრულების ფარგლებში შესრულებული მომსახურებისა და გამოყენებული მასალების/ძირითადი საშუალებების ექსპლუატაციაში მიღებას.

9.28 დროებითი სამუშაო - ნიშნავს სამუშაოს, რომელიც წარმოადგენს დროებით ღონისძიებას მომსახურების შესრულების მიზნით, მაგრამ არ წარმოადგენს მომსახურების ნაწილს, რაც შეიძლება იყოს დროებითი გზა, სამშენებლო მოედანზე გამოყენებული დროებითი/დამხმარე მასალა ან/და ნაგებობა, მომსახურების შესრულების დროს გამოვლენილი დეფექტების აღმოსაფხვრელად ან/და მესამე პირისთვის მიყენებული ზიანის გამოსწორება/შესრულებული სამუშაო და სხვა.

9.29 მუდმივი სამუშაო  - ნიშნავს სამუშაოს, რომლის შესრულებაც წარმოადგენს ხელშეკრულების მიზანს.

9.30 მოტივირებული უარი - ნიშნავს არგუმენტირებულ დასაბუთებას, რომ საკითხის ტექნიკური ან/და სამართლებრივი გადაწყვეტა ეწინააღმდეგება ქვეყანაში მოქმედ სამშენებლო ნორმებსა და საკანონმდებლო აქტებს, ან თუ აღნიშნული ტექნიკური გადაწყვეტით შეუძლებელია ხელშეკრულებით გათვალისწინებული მიზნის მიღწევა. 

9.31 ინსტრუქცია - ნიშნავს დამკვეთის ან/და ზედამხედველი ინჟინრის მიერ შემსრულებლისათვის წერილობით ან/და სიტყვიერად მიცემული მითითებებისა და პროცედურების ერთობლიობას, რომლის დაცვა და შესრულება სავალდებულოა შემსრულებლისათვის. 
 
9.32 ზედამხედველი ინჟინერი - ნიშნავს პირ(ებ)ს, რომელსაც დამკვეთის მიერ გადაცემული აქვს ზედამხედველი ინჟინრის ფუნქციის შესრულების ვალდებულება ხელშეკრულების ზოგადი პირობებისა და  ხელშეკრულების სპეციალური პირობების შესაბამისად.

10 მხარეთა ხელმოწერები
	დამკვეთი

/__________________/
	
	შემსრულებელი

/__________________/

